Joguerekoa juiz kuery opena jave
guare oia
Joguerekoa juiz kuery opena jave
guare oia

Josué omano ma ramo Israel kuery “Oeja rivepa guamoi
kuery Ruete Senhor Egito yvy gui oguenoémba va'ekue
ri. Ha'e vy ovapa nguuete kuery mboae re, ha'e kuerya
katy rai'i rupi ikuai va'e kuery ruete re. ... Ha'e nunga
rupi Israel kuery rovai Senhor poxya hendy vy omboaxa
mba'emo pe'apaard kuery po py. Ha'e rd oipe'apa ha'e
kuery oguereko va'ekue. Hovaigua kuery ha'e katy'i
rupi ikuai va'e kuery po py ae omboaxa ramo ojejopy
uka ngovaigua kuery pe. .. Ha'e gui Senhor omoi
joguerekoara kuery, mba'emo pe'apaa kuery po gui oepy
agud. ... Joguerekoard omofi va'ekue reve Senhor oiko vy
oepypa hovaigua kuery po gui, joguerekoa oikoa pukukue
re. Mba'eta ha'e kuery moingo axya ha'e imbojexavai reia
kuery kauxa ipoaé okuapy. Ha'e nunga Senhor oendu
vy omboaxy. Ha'e rami tei joguerekoa omano ma rire
ha'ekue rami ae ju 'rd ikuai” (2.12a, 14, 16, 18-19a).

Ha'e javi vy treze joguerekoara Nhanderuete omoi
raka'e. Ha'e kuery va'e regua ma Gidedo ha'e Sansio. Ha'e
rami tei heta va'e kuery ha'eve'ja rami anho ikuai. Opaa
py aipoe'i: “Ha'e va'e jave ma ndoikoi huvixave Israel
kuery re opena va'erd. Ha'e ramo petei-tei ikuai 'rd ha'e
kuery ae oipotaa rami rive” (21.25).

Kova'e kuaxia py ijayvua rami vy Nhanderuete pegua
kuery ixupe ete ri ikuai vy ikuai pord 'rd. Ha'e ra
ndojeroviai rei ramo ha'e kuery pe nda'evei 'ra. Jajejavy

rei tel Nhanderuete pe jajapukai ramo nhandeperdoa 'rae
tema.

Cananeu kuery re Judd kuery ipo'akaague

1Josué omano rire Israel kuery oporandu okuapy SEN-
HOR pe. Ha'e vy aipoe'i:

— Ore kuery va'e regua mava'e nda'u ha'e ranhe oo 'rd
cananeu kuery ikuaia py, ha'e kuery rovai opu'a agua?

2 SENHOR ombovai:

— Judd kuery ma oo 'rd. Mba'eta ha'e kuery po py ma
amboaxa ma yvy — he'i.

3 Ha'e ramo Juda kuery aipoe'i guyvy kuery Simedo
regua pe:

— Jaa ke orerupive jajopy agud oreyvyrd xorte rupi
ome'é mbyre. Nhapu'd 'rd cananeu kuery rovai. Ha'e
va'e rire ore kuery ju 'rd penderupive roo, pendeyvyra
xorte rupi ome'é mbyre py — he'i ramo ha'e kuery rupive
Simedo kuery oo avi.

4]Judd kuery oje'oi ra ipo py SENHOR omboaxa cananeu
ha'e ferezeu kuery. Ha'e ramo Bezeque py ojukapa ha'e
kuery va'e regua dez mil avakue.
5> Bezeque py ma ha'e kuery Adoni-Bezeque ojou vy hexe
opu'd okuapy. Ha'e vy ojuka cananeu ha'e ferezeu kuery.
¢ Ha'e rd Adoni-Bezeque ma ojava ovy tei hakykue oje'oi
vy oupity vy ojaya ikud guaxu jovaive ha'e ipyxa guaxu
VOi.
7Ha'e ramo Adoni-Bezeque aipoe'i:

— Setenta huvixave ikuai ha'e va'e kuery kud guaxu
ha'e ipyxa guaxu ojayapaa reve omono'd okuapy va'ekue
tembi'u kure'i xe-mesa guy py. Ha'e gui joe xee ajapoague
rami ae Nhanderuete xembopaga avi — he'i.

Ha'e rire Jerusalém py ogueraa ramo omano ha'e py.

8 Juda kuery ma Jerusalém rovai ju opu'a vy ipo'akapa.

Ha'e vy ojukapa kyxe py, ha'e tetd re omboja tata.

9 Ha'e va'e rire Judd kuery oje'oi ju opu'd agua cananeu
kuery yvyty dry rupi ikuai va'e re, Neguebe rupi ha'e yvy'a
guy rupi ikuai va'e re.
10 Ha'e gui cananeu kuery Hebrom py ikuai va'e rovai ju
Juda kuery oje'oi. Ha'e va'e rery ypy ma Quiriate-Arba.
Ha'e vy Judd kuery ojuka Sesai, Aima ha'e Talmai.

Josué 15.14-19

11Ha'e va'e gui ma Debir tetd py ikuai va'e rovai opu'ad
agud ju oje'oi. Ymave ma Debir rery ma Quiriate-Sefer.
12 Calebe aipoe'i:

— Amongue va'e rei Quiriate-Sefer oitypa vy ipo'aka
va'ekue pe ma ame'é 'rd xerajy Acsa ta'yxyrd — he'i.

13 Ha'e gui Calebe ryvy Quenaz ra'y Otniel va'e ae ipo'aka
tetd re. Ha'e ramo ixupe Calebe ome'é guajy Acsa
ta'yxyra.

14Ha'e va'e ma omea py oo vy aipoe'i:

— Tereo xeru pe ejerure petei henda yvy re — he'i. Ha'e
gui kunha va'e ae mburika'i ary gui oguejy ramo Calebe
oporandu ixupe:

— Mba'e tu reipota?

15 Ombovai:

— Eme'é rive xevy petei mba'e. Yvy pirua rive ma xevy
reme'é va'ekue ri yvu avi eme'€ xevy — he'i ramo ixupe
Calebe ome'€ yvy'a re ha'e yvy'a guy rupi yvu ikuai va'e.

Amboae rupi ipo'akaague
16 Jud4 kuery reve Moisés ratyu queneu va'e ra'y kuery
oguata avi oje'oivy. Tetd pindoty va'e gui oje'oi Juda regua
tekoa e'ya peve, Arade rexei kuaray puku-a katy.* Ha'e py
oje'oi vy ikuai ha'e pygua kuery reve.
17 Ha'e gui Juda kuery guyvy kuery Simedo regua reve
oje'oi vy ojukapa cananeu kuery Zefate py ikuai va'ekue,

1:16 Tetd pindoty ma Jeric ae (Deuterondmio 34.3, 2 Crdnicas 28.15).

omomba ete. Ha'e nunga rupi ha'e va'e omboerya ju
Horma,t
18Judd kuery ojopypa avi Gaza, Asquelom ha'e Ecrom, ha'e
katy'i rupi yvy ikuai va'e ha'e javi reve.
19Juda kuery reve SENHOR oiko ramo oipe'apa yvyty rupi
ikuai va'ekue. Ha'e rd yvyugua re ikuai va'e ma ndoipe'a
kuaai, kardxa ferro guigua ha'e kuery oguereko ramo.
20Ha'e gui Moisés ijayvuague rami vy Calebe pe omboaxaa
Hebrom tetd. Ha'e ramo ha'e gui Calebe oipe'apa Enaque
ra'y kuery mboapy ikuai va'ekue.

21Ha'e rd Benjamim kuery ma ndoipe'a reguai jebuseu
kuery Jerusalém py ikuai va'e. Ha'e rami 'rague py
Benjamim kuery reve jebuseu kuery ikuai Jerusalém py
ae, ay peve.

22José ramymino kuery voi oje'oi Betel teta rovai opu'a
agud. Ha'e ramo ha'e kuery reve SENHOR oiko.
23 Ha'e rami vy Betel re ha'e kuery omondouka avakue
oikuaa pota nhemi agua. Ha'e va'e tetd omboery ypyague
ma Luz.
24 Oikuaa pota va'e kuery oexa okuapy petei ava tetd gui
0é ouvy ra. Ha'e vy aipoe'i ixupe:

— Exa uka na orevy tetd katy oikeaty. Ha'e rami ra
romboaxy 'rd — he'i.
25Ha'e gui tetd katy oikeaty ha'e oexa uka ramo ha'e kuery
ojukapa tetd pygua kuery kyxe py. Ha'e rd ha'e va'e ava
hoo pygua kuery reve ma ndojukai.
26Ha'e ramo heteu kuery yvy re juava va'e oo vy peteitetd
ojapo ha'e py, ha'e omboery Luz. Ha'e va'e ma hery oime

ay peve.

Yvy Israel kuery ndojopypai teri va'ekue re ijayvuague

T 1:17 Tery Horma ma “Ombovaipaague” 'ea. E 1:26 Tery Luz ma
“Améndoa'y” 'ea ha'e kuery ayvu py.

27 Ha'e gui Manassés kuery ma ndoipe'ai Bete-Sed
pygua kuery, nei Taanaque, Dor, Ibledo, nei Megido pygua
kuery, nei ha'e katy'i rupi tekoa ikuai va'e pygua kuery,
mba'eta cananeu kuery of atdve okuapy oyvy re ae ikuai
agua.

28 Israel kuery imbaraeteve ma vy omomba'eapo nhea'a
cananeu kuery. Ha'e rami tei ndoipe'apai.

29 Efraim kuery ma ndoipe'ai cananeu kuery Gezer py

ikuai va'e. Ha'e ramo ha'e kuery reve ikuaive tema Gezer
py ae.

30 Zebulom kuery ma ndoipe'ai avi Quitrom nei Naalol
py ikuai va'e. Ha'e ramo cananeu kuery ikuaive tema ha'e
kuery reve, omba'eapo nhea'd agua rami ikuai.

31 Aser kuery ma ndoipe'ai Aco py ikuai va'e, nei Sidom,
Alabe, Aczibe, Helba, Afeca, nei Reobe pygua kuery voi.
32Ha'e rami rire Aser kuery ma cananeu kuery mbyte rupi
ae ikuai ha'e va'e yvy re, ndoipe'apai rire.

33 Naftali kuery ma ndoipe'ai Bete-Semes pygua kuery,
nei Bete-Anate pygua kuery voi. Ha'e rami vy cana-
neu kuery mbyte rupi ikuaive tema ha'e va'e yvy re.
Ha'e rd Bete-Semes ha'e Bete-Anate pygua kuery ma
omomba'eapo nhea'.

34 Ha'e gui amorreu kuery ojapo D3 kuery yvy'ad rupi
anho ikuai agud rami, yvy'a guy katy oguejy e'y agua.

35 Ha'e rami ae avi amorreu kuery onhea'd okuapy Heres
yvyty re ikuai agud, Aijalom ha'e Saalabim re. Ha'e rami
tef José ramymino kuery ipo'aka nho vy omomba'eapo
nhea'a.

36 Amorreu kuery ikuaia apy ma Acrabim ha'e Sela guive
0o oiny yvy'a katy.

2

Israel kuery pe Nhanderuete ijayvu atdague

1Ha'e gui SENHOR-a guigua anjo ma Gilgal gui 0é vy oo
Boquim teta py. Ha'e vy aipoe'i:

— Ajapo raka'e Egito gui peémba agud rami, ha'e
rogueru yvy aura reve peneramoi kuery pe ame'é agud re
ju. Xee aipoa'e va'ekue: “Nambovaipai 'rd xereve guara
peé kuery reve ajapo va'ekue.

2 Ha'e ra peé ma nda'evei kova'e yvy regua kuery reve
pejapo agud petei rami pendekuai agud. Ha'e rami 'rague
py peitypa 'rd ha'e kuery altar ikuai va'e”, ha'e va'ekue ri
peé naxenhe'é rendui. Mba'e re tu ha'e rami pejapo?

3 Ha'e nunga rupi xee aipoa'e avi: “Xee ma ndaipe'ai
'rd ha'e kuery penerenonde gui. Ha'e rami 'rdgue py
penderovaigua riae 'rd ikuai, ha'e tuuete ramigua ikuai
va'e voi nhud penembo'aara 'rd ikuai”, ha'e va'ekue —
he'i.

4 SENHOR-a guigua anjo ha'e rami Israel kuery ha'e javi pe
ijayvu ramo ha'e kuery onhendu ata vy ojae'o okuapy.

5Ha'e nunga rupi ha'e va'e henda omboery Boquim.* Ha'e
gui ha'e py mba'emo ome'é okuapy SENHOR pe.
Josué 24.29-31

6 Josué heta va'e kuery omondoukapa ra Israel kuery
petei-tei regua oje'oi oyvyra ojopy agua katy.
7 Josué oikoa pukukue re ma SENHOR pe anho heta va'e
kuery ikuai, ha'e gui Josué ndoikovei ma rire nhomongeta
va'ety kuery ikuaia pukukue re ju. Ha'e va'e kuery ma
Israel kuery pe SENHOR mba'emo pori tuvixa va'e ojapo
rd oexapa va'ekue.
8 Ha'e gui ma Num ra'y Josué SENHOR rembiguai va'e
omano, cento e dez ma'et§ ma oguerekoa py.
9Ha'e ramo onhono poraa ijyvy apy re ae, Timnate-Heres
py, Efraim kuery yvy re yvyty oi va'e re, Gads yvyty regua
kuaray ijapu'a'ia katy.

2:5 Tery Boquim ma “Ojae'oa” 'ea.

10 Ha'e va'e javegua kuery ha'e javi avi omano ra
ogueraa tuu kuerya py. Ha'e va'e kuery rire ma ta'y ha'e
tajy kuery juikuai SENHOR oikuaa e'y va'e, neiIsrael kuery
pe mba'emo pori ojapo va'ekue voi ndoikuaai okuapy.

11 Ha'e rami vy SENHOR renonde Israel kuery ojapo
okuapy ha'eve'y va'e, Baal ra'angaa ikuai va'e re rive ikuai
Vy.

12 Oeja rivepa guamoi kuery Ruete SENHOR Egito yvy gui
oguenoémba va'ekue ri. Ha'e vy ovapa nguuete kuery
mboae re, ha'e kueryakaty rai'i rupi ikuai va'e kuery ruete
re. Ha'e nunga rive ha'e kuery omboete vy ombopoxy
SENHOR,

13 SENHOR gui ojepe'apa vy Baal ha'e Astarote pe rive
ikuaia py.

14Ha'e nunga rupi Israel kuery rovai SENHOR poxya hendy
vy omboaxa mba'emo pe'apaard kuery po py. Ha'e rd
oipe'apa ha'e kuery oguereko va'ekue. Hovaigua kuery
ha'e katy'i rupi ikuai va'e kuery po py ae omboaxa ramo
ojejopy uka ngovaigua kuery pe.

15 Ha'e kuery rovai tema SENHOR po oi oje'oia rupi rei.
Ha'e kuery re ma mba'emo vai anho SENHOR ombou,
oura reve ijayvuague rami vy. Ha'e rami rd ojexavai ete
okuapy.

16 Ha'e gui SENHOR omoi joguerekoard kuery, mba'emo
pe'apaa kuery po gui oepy agua.
17 Ha'e rami tei nonhe'é rendui avi okuapy joguerekoa
kuery. Ha'e vy ovapa okuapy amboae ramigua tuuete
kuery re, ha'e vy omboete okuapy. Ojepe'a pojava guamoi
kuery SENHOR onhe'é rendua rupi oje'oiague gui. Ha'e vy
nda'ikuaivei guamofi kuery ikuaiague rami.
18 Joguerekoard omoi va'ekue reve SENHOR oiko vy oepypa
hovaigua kuery po gui, joguerekoa oikoa pukukue re.
Mba'eta ha'e kuery moingo axya ha'e imbojexavai reia

kuery kduxa ipoaé okuapy. Ha'e nunga SENHOR oendu vy
omboaxy.
19 Ha'e rami tei joguerekoa omano ma rire ha'ekue rami
ae ju 'rd ikuai. Ha'e vy guamoi kuery ikuaiague gui
nda'eveive ete ju okuapy, amboae regua tuuete re ovapa,
ha'e nunga pe rive ikuai ha'e omboete okuapy. Petei
henda py voi ndojepe'ai teko vai ojapo okuapya gui, nei
ha'eve'ya rami rei ikuaia gui.
20 Ha'e nunga rupi Israel kuery rovai SENHOR poxya
hendy. Ha'e vy aipoe'i:

— Kova'e kuery nda'ikuai ae tamoi kuery pe xereve
guard ajapo va'ekue rupi, naxenhe'é rendui guive.
21 Ha'e ramo ha'e kuery renonde gui xee voi ndaipe'avei
'rd amboae regua kuery, Josué omano vy oeja rive va'ekue
rembyre.
22Ha'e rami 'rdgue py ha'e va'e regua aeja 'rd Israel kuery
aeko a'd agud, aikuaa agud SENHOR guigua tape rupi tamoi
kuery ikuaiague rami ikuai 'raa, tyrd pa anya — he'i.
23Ha'e rami vy ha'e kuery mbyte py SENHOR oeja amboae
regua kuery, ndoipe'a voi, nel nomboaxapai guive Josué
PO py.

3

Israel kuery mbyte amboae rami rei onhembo'ea rupi ikuai

va'e re jjayvuague

1 Pova'e regua kuery ma SENHOR oeja va'ekue Israel
kuery oa'anga agud, mba'eta Israel kuery pavé e'y oikuaa
Canad yvy re joe opu'da katy oo agua.
2 Ha'e rami ojapo Israel kuery joe opu'd agud oikuaa e'y
teri va'ekue-'ekue ombo'e vy.
3 Jjyvy re oeja va'ekue ma petel nhirui filisteu regua
yvatekueve va'e, ha'e cananeu kuery ha'e javi, Sidom teta

pygua ha'e heveu kuery Libano yvy'a re ikuai va'e, Baal-
Hermom yvy'a guive Hamate katy oikea peve.

4Ha'e va'e kuery opyta SENHOR oeko a'd agud Israel kuery,
oikuaa agud ha'e kuery ojapyxaka 'rd paa tamoi kuery pe
Moisés rupi ojapo uka va'ekue re.

5 Ha'e ramo Israel kuery ma heteu kuery mbyte rupi,
amorreu, ferezeu, heveu ha'e jebuseu kuery mbyte rupi
ikuai vy

6 gua'yxyra ogueraa ha'e va'e regua rajy kuery, ha'e guajy
kuery omomenda ha'e va'e regua ra'y kuery re. Ha'e
kuery ruete kuery omboete avi okuapy.

Cusd-Risataim po gui Otniel Israel kuery oepyague

7 SENHOR renonde rupi Israel kuery ha'eve'ya rami
ikuai, hexaraipa SENHOR nguuete gui. Ha'e vy omboete
okuapy Baal ra'angaa ikuai va'e ha'e yvyra aygue gui
ta'angaard omopu'd mbyre.

8 Ha'e ramo ha'e kuery rovai SENHOR poxya hendy vy
omboaxapa Mesopotamia pygua huvixa Cusa-Risataim po
py. Ha'e ramo oito ma'ety re Cusa-Risataim rembiguai
ikuai.

9Ha'e gui SENHOR pe Israel kuery ojapukai okuapy ramo

hepyard ombou Calebe ryvy Quenaz ra'y Otniel. Ha'e
ramo oepy.

10Ha'e va'e re SENHOR guigua Nhe'€ ou ramo oikuaa pota
Israel kuery re. Joe opu'a agud katy ha'e oo ramo ipo
py SENHOR omboaxa Mesopotdmia pygua huvixa Cusa-
Risataim. Ha'e ramo Otniel ipo'aka hexe.

11 Ha'e rami rire quarenta ma'ety re opytu'upaa yvy re.
Ha'e gui ma Quenaz ra'y Otniel omano.

Eglom rembiguai ranhe ha'e kuery ikuaiague

12 peteigue ju Israel kuery ha'eve'ya ramigua ikuai
SENHOR renonde. Ha'e ramo Israel kuery re SENHOR om-
bopo'aka Moabe pygua huvixa Eglom, henonde ha'eve'ya

rami ikuai rire.
13 Ha'e va'e ma ojea py omboaty Amom ha'e Amaleque

kuery. Ha'e kuery reve oje'oi vy ojuka Israel kuery regua.
Teta pindoty va'e re avi ipo'aka.

14 Dezoito ma'ety re Israel kuery ikuai Moabe pygua
huvixa Eglom va'e rembiguai.

Eude joepy jevyague

15 Ha'e gui SENHOR pe Israel kuery ojapukai okuapy
ramo hepyard ombou petei ava ijaxu va'e, Benjamim
regua Gera ra'y Eide. Ha'e va'e po rupi Israel kuery
omondouka perdta Moabe pygua kuery ruvixa Eglom pe
omboaxa va'era.
16 Ha'e rd Edde ma petei kyxe haimbe jovai va'e ojapo,
ijyva ku'a peve ipuku-a va'e. Ha'e va'e ma oku'a oiporu
kuaa re omoi, oao guy rupi.
170gueraa avi perata Moabe pygua kuery ruvixa Eglom pe
ome'é va'erd. Eglom ma ava guaxu rei.
18 Perata ogueru va'ekue ome'é rire ma omondoukapa ju
avakue ngupivegua, ha'e kuery reve o€ avi ranhe.
19Ha'e gui Gilgal py ta'angaa ikuaia peve ooague gui ojevy
ju. Ha'e vy aipoe'i huvixa pe:

— Xeruvixa, xee areko petei ayvu xee ae'i aikuaa va'e
ndevy guara.

Huvixa ombovai vy

— Ekyriri ranhe — he'i vy guenonde gui omondoukapa
ijyvyry ikuai va'ekue.

20 Yro'yxavea'i jave ramo huvixa oguapy oiny petei opy
ja'o'i py. Ofa py Eude oike vy aipoe'i:

— Areko petei ayvu Nhanderuete guigua ndevy
amombe'u va'erd — he'i ramo Eglom opu'a tenda oia
gui.

21 Ha'e ramo Eude oaxua regua okuave'é vy oekyi kyxe
oyke oiporu kuaa regua gui, ha'e oipyxo hye py.

22 Haimbea reve hi'y voi oike, ha'e hye gui kyxe ndoekyi
ramo ikyra onhembotypa hi'dry. Ha'e gui Eiide ma oké'i
oi va'e rupi o€ vy

23 oaxa ovy oikeaty rupi, oké ombotypa vy ojoko rire.

24 Ha'e 0o ma rire ou huvixa rembiguai kuery. Ha'e
kuery oma'é rd opy yro'yxavea'i roké ojokoa ra'e imoiny.
Ha'e ramo “Opy yro'yxavea'i py po opytu'u oiny” he'i
ranhe.

25 Ha'e gui noardxevei ma okuapy vy opy katygua oké
ndoipe'a reguai vy ipe'aa ogueru vy oipe'a. Ha'e gui oexa
rd huvixa re'dgue ipukupa oupy yvy rupi.

26 Ha'e kuery ikuai area ja Eide oo jepe. Ta'angaa ojapo
pyre ikuaia rupi oaxa vy Seird katy oo.

27Ha'e py ovaé vy omonhe'é mimby guaxu Efraim regua
yvyty reia rupi. Ha'e ra Israel kuery oguejy oje'oivy
hupive, tenonde ha'e oo ramo.

28 Ha'e kuery pe aipoe'i:

— Jaa ke xerupive, mba'eta pendepo py SENHOR om-
boaxa ma penderovaigua kuery Moabe pygua — he'i.
Ha'e ramo hakykue oje'oi vy ojoko Jorddo yakd oaxaaty,
Moabe pygua kuery oaxa e'y agud. Ha'e kuery va'e regua
nei peteive nomboaxai.

29 Ha'e va'e jave py ojuka dez mil avakue Moabe pygua
kuery regua, imbaraetekue ha'e ipy'a guaxukue meme.
Peteive ndoo jepei.

30 Ha'e rami py ha'e va'e dra Israel kuery ipo'aka okuapy
Moabe re. Ha'e ramo yvy re opytu'upa oitenta ma'ety re.

31Ha'e va'e rire ma oiko avi Anate ra'y Sangar. Ha'e va'e
ma petei toro mondyia py ojuka seiscentos avakue filisteu
regua. Ha'e rami vy ha'e voi oepy Israel kuery.

4

Canad pygua huvixa Jabim rembiguai ha'e kuery ikuaiague
1EGde omano rire ma peteigue ju Israel kuery ha'eve'ya

rami ikuai SENHOR renonde.
2 Ha'e ramo SENHOR omboaxapa Canad pygua huvixa

Jabim po py. Ha'e va'e openaa ma Azor tetd. Ixupegua
xondaro kuery ruvixa ma Harosete-Hagoim pygua Sisera
hery va'e.

3 Ha'e gui Israel kuery ojapukai okuapy SENHOR pe,
mba'eta Jabim ma novecentos karéxa ferro guigua
oguereko va'e reve vinte ma'ety re ma oguereko axy.

Débora ha'e Baraque joepyague

4Ha'e va'e jave Israel kuery oguereko oikovy va'e ma
petei profeta kunha Lapidote ra'yxy Débora hery va'e.
5> Débora ma petei pindo hi'ai va'e “Débora oiaty” 'epy
va'e guy py opena oiny, Rama ha'e Betel mbyte py Efraim
regua yvy'ad reia py. Ha'e oia py Israel kuery jogueru 'ra
mba'emo re oikuaa pota agua.

©Ha'e gui ha'e va'e kunha va'e oenofi uka Abinodo ra'y
Baraque, Naftali regua Quedes tetd py oikoa gui. Ha'e vy
aipoe'i ixupe:

— SENHOR Israel kuery ruete nda'u ndevy ijayvu vy

aipo nde'i raka'e: “Tereo, eraa avakue Tabor yvyty peve.
Dez mil avakue eraa Naftali ha'e Zebulom kuery regua.
7 Ha'e gui xee ajapo 'rd ndea py Quisom yaka'i py Jabim
pegua xondaro kuery ruvixa Sisera va'e ou agud rami,
karéxa ha'e xondaro kuery reve, ha'e amboaxapa 'ra
ndepo py”, nde'i pa?

8 Ha'e ra Baraque aipoe'i:

— Xerupive ndee reo ramo ma aa 'rd. Ha'e ra xerupive
ndereoi ramo ma xee ndaai 'rd — he'i.

9Kunha va'e ombovai:

— Anhet€ aa 'rd nderupive, tei ndee e'y 'rd nemboetea
joe nhapu'a agua katy jaa rire. Mba'eta SENHOR omboaxa
'rd Sisera petei kunha va'e po py — he'i. Ha'e vy Débora
ojepe'a vy Baraque reve jogueraa Quedes katy.

10 Quedes py ma Baraque oenoi Zebulom ha'e Naftali
kuery va'e regua. Ha'e rd hupive oje'oi dez mil avakue.
Débora voi 0o avi hupive.

11 Quedes katy'i oiko avi petei ava queneu regua Héber
hery va'e. Ha'e va'e ma queneu kuery Moisés ratyu Hob-
abe ramymino kuerya ikuaia gui ojepe'a ma vy Zaananim
katy'i ojapo va'ekue ngoor3, yvyra carvalho hi'ai va'e guy
Py

12Ha'e gui Sisera pe omombe'ua ra oikuaa Tabor yvyty

katy Abinodo ra'y Baraque oo maa.
13 Ha'e rami vy Sisera ogueru rukapa karéxa ha'e javi,
novecentos kardxa ferro guigua meme, ha'e hexeve ikuai
va'e ha'e javi, Harosete-Hagoim gui ogueraapa Quisom
yaka'i peve.

14Ha'e ramo Débora aipoe'i Baraque pe:

— Epu'ad ke, mba'eta kova'e drave SENHOR omboaxa
'rd Sisera ndepo py. Xapy'a rei nda'u SENHOR ndooi ri
nerenonde rupi? — he'i. Ha'e ramo Baraque ma Tabor
yvyty gui oguejy ovy, ngupivegua dez mil avakue reve.
15Ha'e gui Baraque rupivegua kuery kyxe reve ovaé ramo
SENHOR oitypa Sisera, karéxa ha'e xondaro kuery ha'e
javi. Ha'e ra Sisera ma karéxa gui opo vy onha ovy yvy
rupi.

16 Baraque ma kardxa ha'e xondaro kuery rakykue monha
Harosete-Hagoim peve. Ha'e rami py Sisera pegua xon-
daro kuery oitypa kyxe py, nei peteive ndoo jepei.

Jael ojukaague Sisera

17Ha'e gui Sisera ma yvy rupi onha ovy vy ovaé queneu
regua Héber ro py, mba'eta petei rami ikuai Hazor pygua
huvixa Jabim ha'e queneu regua Héber ro pygua kuery
reve. Ha'e gui Héber ra'yxy Jael oia py ovaé ramo
18 Jael 0& ovy Sisera ovaexi vy. Ha'e vy aipoe'i ixupe:

— Eike ke, xeruvixa. Eike na xero py, ekyje eme —
he'i. Ha'e ramo opy ovaé ramo kunha va'e onhova petei
nheovaa py.

19 Ava va'e aipoe'i ixupe:

— Ajerure ndevy, eme'é na xevy ruxd'i yy ay'u agud,
xey'uvei ramo.

Ha'e rd kunha va'e ma kamby ryru oipe'a vy kamby ome'é
oy'u agud. Ha'e va'e rire onhova ju.

20Ha'e gui ava va'e aipoe'ive ju ixupe:

— He'd ke oké py. Xapy'a rei amongue ou rd oporandu
vy “Ofa pa?” 'ea ramo “Any” 're 'rd — he'i.

21 Ha'e ramo Héber ra'yxy Jael ma petei yvyra rakua
oguy pygua ha'e petei karavo mbotaa ogueru vy oo
mbeguei'i ava va'e onhenoa py. Ha'e rami vy hexapy ka
rexei'i ombota yvyra rakua, oaxa vy yvy re oike agua peve,

mba'eta oke rana oupy, ikane'd vaipa vy. Ha'e rami vy
omano.

22Ha'e gui Sisera rakykue Baraque oo rd Jael oexa vy 0é
ju ovaexi vy. Ha'e vy aipoe'i ixupe:

— Eju, aexa uka 'rd ava reka va'ekue — he'i ramo oo
hakykue'i. Ha'e vy oexa ra Sisera omano ra'e oupy, yvyra
rakua hexapy ki rexei'i of reve.

23 Ha'e rami py ha'e va'e dra Israel kuery renonde
Nhanderuete omo'yvyi'i Canad pygua huvixa Jabim.
24Ha'e gui Canad pygua huvixa Jabim kuery re Israel kuery
ipo'akave tema oje'oivy, omomba peve.

5

Débora oporaeiague
1Ha'e va'e ara Débora ha'e Abinodo ra'y Baraque reve
oporaei vy aipoe'i:
2 — Israel kuery renonde huvixa kuery onhemoimba,
ha'e heta va'e kuery onhenhandua rupi ojeko

me'émba ramo
penema'endu'a pord SENHOR re.

3Pendu ke, huvixa kuery. Pejapyxaka, yvatekueve:
Xee, Xxee ae ma aporaei ta SENHOR pe.

Aporaei ta SENHOR Israel kuery Ruete pe.
4Ndee SENHOR, Seir gui reé vy,
Edom regua nhuiindy guive rejerojy reovy ramo
yvy oryryi, yva gui hayvi avi.
T4, arai voi ombo'oky rayvi.
5 SENHOR renonde rupi yvyty ikuai va'e omy-omyf,
yvyty Sinai voi, SENHOR Israel kuery Ruete renonde.
6 Anate ra'y Sangar oiko jave,
Jael avi oiko jave ma ndoaxavei mba'emo vendea
kuery.
Oguata va'e kuery voi opia oje'oivy tape vaikue rupi."<
7 Israel yvy re tekoa ikuai va'ekue tekoa e'ya opyta,
okyririmba rei,
xee Débora apu'a peve,
Israel kuery va'e regua xy aiko va'e apu'a.
8 Nguuete pyaura Israel kuery ojou ramo
heta kora roké py oiko joe opu'a va'e.
Israel kuery quarenta mil ikuai va'eri
ha'e kuery mbyte py ndojoui hu'y jokoa nei hu'y
guaxu.

*

5:6 Ha'e kuery okyjepa rei Canai pygua huvixa Jabim ha'e ixupegua
xondaro ruvixa Sisera gui. Ha'e nunga rupi ndoguatavei tape rupi, ha'e
guekoa voi oeja reipa.

9 Xekuraxd oo Israel regua xondaro kuery ruvixa re,
heta va'e kuery rerekoard onhenhandua rupi on-
hemoi ramo.
Penema'endu'a pora SENHOR re!
10 Peé kuery mburika xii va'e dry peiva'e,
peikuaa potaa py peguapy va'e,
ha'e tape rupi peguata va'e voi pendeayvu avi ha'e
nunga re.
11Yy rerua kuery oporaei va'e,
mymba kuery oy'uaty yaka ikuai va'e mbyte rupi
pendeayvu SENHOR gueko poraa rupi ojapo va'e re,
mba'eta gueko porda rupi oipytyvé Israel re hekoa
va'e.
Ha'e rami rire SENHOR pegua kuery
ha'eve ju ngoo katy ojevy agua.
12Emyf ke Débora, emyf ke.
Evy ke, ekeve eme, emonhendu mboraei.
Epu'd ke Baraque, ndee Abinodo ra'y,
eraapa ke ndejopyare kuery rejokua reve.
13 Ha'e ramo oguejy avi yvatekueve rembyre,
SENHOR pegua kuery =xereve guard oje'oi
ipo'akakueve rovai.
14 Efraim kuery va'e regua Amaleque yvy yma guare re
ikuai va'e
ma joe opu'da katy oguejy jogueravy.
Ha'e gui ndee Débora nderakykue
oje'oi avi Benjamim regua guetara kuery reve.
Maquir gui oguejy xondaro ruvixa kuery,
Zebulom gui voi ou po pygua ojopy reve jogueraa
va'e kuery.
15ssacar regua yvatekueve voi Débora rupive oje'oi.
Issacar kuery ma Baraque rupive oje'oi,
hakykue oguejy jogueravy yvy'a guy katy.

Ha'e ra Ruben kuery va'e regua mbyte ma
joo rami e'y-e'y ijayvu okuapy.
16 Mba'e re tu vaka kora rupi ri pepyta pekuapy
mimby pu pendua py rive?
Ruben regua joo rami e'y-e'y ijayvu okuapy.
17 Gileade pygua kuery voi Jordao yaka rovai re opyta.
Ha'e D3 kuery, mba'e re tu kanod guaxu yvyry opyta
okuapy?
Aser kuery voi oguapypa okuapy ye'é rembe re,
opytu'u pora okuapy ye'é raka pa't py.
18 Ha'e rd Zebulom kuery va'e regua ma ndojeayvuveikue
py 0o,
Naftali kuery voi nhulindy yvy'a re oje'oi.
19Ha'e gui huvixave kuery ono' vy joe opu'a okuapy.
Canad pygua huvixa kuery opu'a okuapy Taanaque
Py,
Megido yy yvyry.
Ha'e rami tei prata guigua mba'eve ndogueraai
omba'era.
20 Mba'eta yva guive ma voi jaxy-tata opu'a okuapy Sisera
rovai,
oaxa ovya rupi ae opu'a.
21 Quisom yaka voi ogueroxyrypa,
Quisom yaka opu'a jepiaty ae.
Xenhe'€, ejerojyve tema, nembaraete ke.
22Ha'e ramo kavaju kuery ipyambu onhaa rupi,
hi'drygua kuery joe opu'd agud katy ogueronha
ramo.
23 SENHOR-a guigua anjo aipoe'i: “Pendeayvu vai ke Meroz

teta re.
Pendeayvu vai ha'e py ikuai va'e re,

mba'eta ha'e kuery ma SENHOR jogueraa jepe agud
katy ndooi rire,

SENHOR jogueraa jepe agud katy ndooi ixupegua
ipy'a guaxukueve reve”, he'i.
24 Ha'e ra Jael ma kunhague mboae gui ayvu poravepy
toiko,
queneu regua Héber ra'yxy va'e.
Ayvu poravepy toiko kunhague oguy py ikuai va'e
ha'e javi gui.
25Mba'eta ava va'e ovaé vy yy re ojerure ramo ixupe ome'é
kamby.
Karo yvatekueve pegua va'e py ae ome'é kamby
nhandykue.
26 Ha'e gui okuave'€ yvyra rakua ituia katy,
oiporu kuaa regua re okuave'é omba'eapo va'e kuery
karavo ombotaaty re.
Ha'e vy Sisera re ombota vy
ombovo inhaka,
ombokua vy omboaxa inhaka rupi.
27Ha'e ra kunha va'e py yvy'iry ojero'a,
ho'a vy ipukupa oupy.
Ipy yvyry ojero'a vy ho'a.
Ojero'aa pyve ho'a vy omano.
28 Ha'e gui ma Sisera xykue'i ma janela jokoa pa'li rupi
oma'é ho'amy.
Ha'e vy janela gui haxé reve aipoe'i:
“Mba'e re tu ikaréxa ndou voi ri?
Mba'e re tu hymba kavaju kuery ndoguata pojavai
ri?” he'i.
29 Ha'e ra kunhague hi'arandukueve ombovai okuapy,
ha'e rd ha'e voi ombovai ojeupe ae:
30 “Ndojoui 'rd ri nda'u, nomboja'oi 'rd ri nda'u mba'emo
oipe'apa va'ekue?
Petei-tel ava pe petei e'y vy mokoi kunhatai nome'éi
'rd rity'y?

Ha'e gui Sisera peguard ae ma opyta 'rd ajukue
joegua e'y-e'y pytd va'e,

ha'e ramo petei e'y vy mokoi ajukue ombojeguapa
pyre e'y nda'u

gua'yxy aju'y re omoi 'ra?” he'i.

31 Ha'e rami ae SENHOR, tomanomba nderovaigua kuery

ha'e javi.

Ha'e rd nderayvua kuery ma

kuaray hexaka ouvya rami taexakd — he'i.

Ha'e rami rire yvy re opytu'upa quarenta ma'ety re.

6

Midid pygua kuery Israel kuery ojavyky reiague

1 Israel kuery ha'eve'y va'e ojapo SENHOR renonde.
Ha'e nunga rupi SENHOR sete ma'etj re omboaxa Midia
pygua kuery po py.

2 Israel kuery re Midid pygua kuery ipo'akapave tema
oje'oivy ramo ha'e kuery gui onhemi atyra ojapo okuapy
yvy'a re itaovape guy ha'e itakua oi va'e rupi, ha'e tetd
ikorapa va'e py.

3 Mba'eta Israel kuery oma'ety nhavé Midia pygua kuery,
amalequita ha'e kuaray oua katygua kuery regua opu'a 'ra
jogueruvy ha'e kuery rovai.

4Ha'e vy ha'e kuery rovai ono'd vy omomba 'rd mba'emo
aju yvy re ikuai va'e Gaza katy'i peve. Israel kuery pe
mba'eve ndoejai ho'u va'erd. Oipe'a avi 'rd hymba kuery
vexa'i, vaka ha'e mburika'i.

5 Mba'eta ovaé 'rd okuapy guymba kuery ha'e oguy
omopu'a va'era reve. Tuku-karu rami mbovy e'y reve ou
ramo nei oipapaa agua nda'evei, nei hymba camelo kuery
voi. Ou okuapy yvy regua ombotyguepa agua.

©Ha'e rami ra Israel kuery ikangy ete okuapy Midia pygua
kuery ikuai ra. Ha'e rami vy ha'e kuery ojapukai okuapy
SENHOR pe.

7 Midid pygua kuery kduxa SENHOR pe Israel kuery
ojapukai ramo
8 SENHOR ombou petei profeta ha'e kuery pe aipoe'i
va'era:

— Po rami SENHOR Israel kuery Ruete ijayvu: “Xee ae

ma Egito yvy gui roguerupa va'ekue, escravo pendekua-
iague gui roguenoe.
9Ha'e rami vy rogueraa jepe Egito pygua ha'e penemoingo
axya kuery ha'e javi po gui. Penerenonde gui ha'e kuery
aipe'a vy pendevy ju ame'é ijyvykue.
10 Ha'e gui aipoa'e: ‘Xee ma SENHOR Penderuete. Pekyje
eme amorreu kuery ruete ramigua kuery gui, ha'e kuery
yvy re pendekuai tef’, ha'e va'ekue ri xeayvu re peé kuery
ndapejapyxakai.”

Nhanderuete oenoiague Gidedo

11 Ha'e gui SENHOR-a guigua anjo ou vy oguapy Ofra
py yvyra carvalho hi'ai va'e guy py, Abiezer ra'y Jods yvy
re. Ha'e va'e jave ma ta'y Gidedo ma uva'a ombiriaty py
omoa'yT oiny trigo, Midid pygua kuery gui onhomi agua.
12Ha'e va'e pe SENHOR-a guigua anjo ojexa uka vy aipoe'i:

— SENHOR oiko ndereve, ava ipy'a guaxu va'e — he'i.

13 Gidedo ombovai:

— Ai xeruvixa! SENHOR orereve oiko va'eri mba'e re
tu ha'vy orere ou kova'e nunga ha'e javi? Mamo 'rd tu oi

mba'emo pora ha'e ojapo va'ekue oreru kuery omombe'u
va'e ramigua? Mba'eta aipoe'i orevy: “Egito yvy gui e'y ri
nda'u SENHOR nhanenoémba raka'e?” he'i okuapy va'eri
aj ma SENHOR orerejapa, oremboaxapa ri Midid pygua
kuery po py — he'i.

14Ha'e ramo Gidedo oia katy SENHOR ojere vy aipoe'i:

— Tereo ndere mbaraetea of va'e rupi, ha'e eraa jepe
Israel kuery Midid pygua kuery po gui. Xee €'y ri nda'u
romondouka? — he'i.

15Ha'e ramo aipoe'i ixupe:

— Aikore xeruvixal Mba'e nunga py 'rd tu araa jepe
Israel kuery? Ma'é, Manassés kuery ikuai va'e gui xero
pygua kuery iporiauve va'e, ha'e gui xee ma xeru ro pygua
kuery gui kyrive va'e aiko.

16 SENHOR ombovai:

— Ndereve xee aiko ramo ma rejukapa vyvoi 'rd Midia
pygua kuery petei'i ava rami rive — he'i.

17 Gidedo aipoe'i ju:

— Xapy'a rei a§ xejou pord ha'e xemboaxy ri vy ejapo
ha'vy mba'emo, ndee ae ri SENHOR ndeayvua reikuaa uka
agua.

18 Ambe'i ranhe, apy gui ejepe'a eme ajevy e'ya ja,
mba'emo nerenonde amoi va'erd aru agua.

Ombovai vy

— Roard 'rd ha'vy rejevy peve — he'i.

190py Gidedo oike vy oguereko katu petei kavara'i ha'e
petei ryru trigo gui ojapo mbojape imbovua revegua e'y.
Xo'o omoi petei ajaka py, ha'e rd tykue ma petei oja py
omoi. Ha'e rami vy yvyra carvalho guy py oia py oguerupa
vy omoi henonde.
20Ha'e ramo SENHOR-a guigua anjo aipoe'i ixupe:

— Ejopy x0'o ha'e mbojape imbovua revegua e'y,

emoimba peva'e ita ary, ha'e hi'dry enhoémba tykue —
he'i rd ha'e rami ojapo.
21 Ha'e ramo SENHOR-a guigua anjo ma popoka opo py
ogueru va'ekue omokuave'é vy omovaé xo'o ha'e mbojape
imbovua revegua e'y oi va'e re. Ha'e ramo ita gui tata
opu'd vy oapypa vyvoi xo'o ha'e mbojape. Ha'e gui
SENHOR-a guigua anjo ojepe'a vyvoi henonde gui.

22Ha'e gui Gidedo ma anjo SENHOR-a guigua etea oikuaa
vy aipoe'i:

— SENHOR Xeruete, nda'evei ete xevy! Mba'eta xerexa
py ae aexa kuri SENHOR-a guigua anjo.

23Ha'e rd SENHOR ombovai:

— Toi ndere mby'a pord! Ekyje eme! Neremanoi 'ra ri
— he'i.
24 Ha'e ramo SENHOR pe Gidedo ojapo petei altar ha'e py.
Ha'e va'e omboery “ SENHOR gui ou mby'a pord.” Ay peve
ha'e va'e altar oi Ofra py Abiezer ramymino kuery yvy re.

Baal pegua altar Gidedo oitypaague

25Ha'e va'e pyavyve SENHOR aipoe'i ixupe:

— Eraa petei vaka nderu rymba, ha'e va'e ma toro sete

ma'et§ va'e regua mokoia pereko va'e. Ha'e va'e reve eity
Baal pegua altar nderu ojapo va'ekue, ha'e ejaya yvyra gui
ta'angaard omo'a mbyre, altar yvyry hi'ai va'e.
26 Ha'e gui SENHOR Nderuete pe ju ejapo petei altar. Ha'e
va'e yvy'ad apyte dry pyve ejapo, ita py remboupa vy. Ha'e
vy toro mokoia rejopy vy rejuka ha'e reapy 'rd ome'é
mbyr3, ta'angaa'y yxakara rejaya va'ekue remoendy vy —
he'i.

27 Ha'e ramo Gidedo dez avakue guembiguai ikuai va'e
ogueraa vy ojapo SENHOR ijayvuague. Ha'e rami tei okyje
avi nguu ro pygua kuery ha'e guetd pygua avakue gui.
Ha'e rami vy ara py ndojapoi, pyavy anho.

28 Ha'e gui ko'é rai jave ha'e va'e tetd pygua avakue
opu'd vy oexa rad Baal pegua altar oitya ma ra'e, ha'e
ijyvyry ta'angaa'y guigua hi'ai va'ekue ojayaa ra'e. Ha'e
toro mokoia va'e voi oapypaa inony altar ojapo va'ekue
ary.

29 Ha'e rami vy joupe-upe aipoe'i okuapy:
— Mava'e tu ojapo peva'e nunga?
Ha'e vy oporanduve ha'e oikuaa pota pord ma vy



Juizes 6:30 23 Juizes 6:37

— Joas ra'y Gidedo rima ojapo — he'i okuapy.

30Ha'e ramo ha'e va'e tetd pygua avakue aipoe'i okuapy
Joas pe:

— Eraa na ndera'y apy gui mombyry'i, jajuka agua.
Mba'eta oity altar Baal pegua ha'e ojaya ijyvyry ta'angaa'y
hi'ai va'ekue.

31Ha'e ramo Jods aipoe'i hexe opu'd va'e kuery ha'e javi
pe:

— Baal repya rupi ri ty'y pejoguero'a ta? Pe€ ae ri ty'y
pepy 'rd? Hepya rupi joguero'a va'e rei omano 'rd kova'e
ko'é re ma voi. Mba'eta tuuete ae ri vy ha'e ae tojepy
ixupegua altar oityague re — he'i.

32 Ha'e va'e ara guive Gidedo omboerya Jerubaal,
mba'eta aipoe'i:

— Baal ae tojepy, ixupegua altar oityague re — 'ea.”

33 Ha'e gui Midia pygua kuery, amalequita ha'e kuaray
oua katy ikuai va'e kuery ono'dmba okuapy. Ha'e vy oupa
vy Jezreel yvyugua py ikuai.

34 Ha'e ramo Gidedo re SENHOR Nhe'é onhemonde
ramo omonhe'é atd mimby guaxu. Ha'e ramo Abiezer
ramymino kuery oupa oia py.

35 Ha'e rami vy guembiguai kuery omondouka Manassés
regua ikuaia ha'e javi rupi, ha'e kuery avi oenoi oia
py oupa agud. Aser regua ikuaia rupi avi omondouka
guembiguai, Zebulom ha'e Naftali regua ikuaia rupi guive.
Ha'e ramo oupa oia py.

36 Ha'e gui Gidedo aipoe'i Nhanderuete pe:

— Xapy'a rei ndeayvuague rami vy xee rupi ae ri Israel
kuery reraa jepe 'rd ramo
37 ma'é, petel pirekue vexa'i rague amoi 'rd mba'emo
moa'yiaty py- Xapy a rei ha'e va'e re anho ri yxapy oi
ramo, ha'e ijyvyry rupi ipiru rei ramo aikuaa 'rd xee rupi

* “ : ” 1
6:32 Tery Jerubaal ma “Baal tojepy” 'ea.

ae Israel kuery reraa jepe 'rda, ndeayvuague rami vy —
he'i.

38 Ha'e ramo ha'ekue rami oiko, mba'eta ko'égue, ko'é rai
ramove Gidedo ovy vy vexa'i rague onhami vy yxapykue
petei hy'a omonyeé.

39Ha'e gui Gidedo aipoe'ive ju:

— Ndevai eme xevy, xeayvuve ju ta pova'e re anho. Ay
ma ajerure ndevy teigue ju rejapo agui vexa'i rague re
xee aikuaa agud. Tove vexa'i rague anho ta'ipiru, ha'e ra
ijyvyry ma ta'ixapypa — he'i.
40Ha'e ramo ha'ekue rami ae Nhanderuete ojapo ha'e va'e
pyti re. Vexa'i rague anho ipiru oiny, ha'e ra ijyvyry rupi
ma yvy inhakymba yxapy gui.

7

Trezentos avakue reve Gidedo oitypaague Midid pygua
kuery

1Ko'€ rai ramove Jerubaal Gidedo va'e opu'a, hexeve
ikuai va'e ha'e javi reve. Ha'e vy oje'oi vy Harode yvu
oi va'e yvyry ju ikuai. Kuaray ijapu'a'ia katy ikuai Midia
pygua kuery, Moré yvyty rexei.

2 Gidedo pe SENHOR aipoe'i:

— Heta ete rima ndereve ikuai va'e, ha'e kuery po py
Midid pygua kuery amboaxa agud. Ha'e rami va'e rire
xerovai Israel kuery onhemboyvate vy “Orepo'akaa rupi
ae roo jepe” he'i 'rague okuapy.
3 Ha'e nunga rupi ndeayvu ke heta va'e kuery oendua py.
Ha'e vy aipo're: “Amongue ndooxeia ha'e okyjea oendu
va'e ma tojevy ju, tojepe'a ovy Gileade yvyty reia gui”, 're
'rd — he'i. Ha'e rami rd ha'e kuery va'e regua ojevy vinte
e dois mil, ha'e rad dez mil ma opyta.

4 SENHOR aipoe'ive ju Gidedo pe:

— Of reta ete teri ha'e kuery va'e regua. Ejapo yy py
oguejypa agud rami, ha'e rd ha'e py ndevy aikuaa pota uka
'rd. Amongue xee ndevy aipoa'ea va'e: “Kova'e ma oo 'rd
nderupive” ha'ea va'e ma oo 'rd nderupive. Ha'e ra ndevy
“Kova'e ma nderupive ndooi 'rd”, ha'ea va'e ma ndooi 'rde
— he'i.

5 Ha'e ramo Gidedo ojapo yy py oguejypa agud rami.
Ha'e ramo ixupe SENHOR aipoe'i:

— Reipe'a 'rd opu'a reve jagua rami oapekii py oy'uva'e
ha'e javi, ha'e rd oy'u agua guenapy'a re oi va'e kuery ma
amboae katy 'ra reipe'a — he'i.

6 Opu'a reve opo py oy'u va'e ma trezentos avakue ikuai.
Ha'e rd hembyrekue ha'e javi ma guenapy'a re oi yy oy'u
agua.

7Ha'e gui SENHOR aipoe'i Gidedo pe:

— Peva'e trezentos avakue oapekd py oy'u va'ekue reve
ma xee rogueraa jepe 'rd, ndepo py Midid pygua kuery
amboaxapa vy. Ha'e rd amboae kuery ma tojepe'a pavé,
petei-tei too guekoa katy ae — he'i.

8 Ha'e rami rd avakue Israel regua petei-tei Gidedo
omondoukapa hoo katy, ha'e rad trezentos ete'i ma ojea
py omombyta. Ha'e va'e kuery ma opo py ojopy heravy
guembi'urd ha'e mimby guaxu mymba rakuakue guigua.
Ha'e rd Midid pygua kuery ma yvy'a guy py ono'd okuapy.

?Ha'e va'e pyavyve SENHOR aipoe'i ixupe:

— Epu'd ke ha'e eguejy ono'6 okuapya katy, mba'eta
amboaxapa ma ndepo py.

10 Xapy'a rei repu'ad agud rekyje teri ri vy ono'd okuapya
katy eguejy nerembiguai kunumi va'e Pura reve.

11 Ha'e vy pendu 'rd ha'e kuery joupe-upe ijayvu va'e.
Ha'e va'e rire ndepy'a guaxua rendu ma ramo peguejy 'ra
ono'6 okuapy va'e rovai pepu'd agud — he'i. Ha'e ramo
guembiguai Pura reve 0o ono'6 okuapya apy'i peve.

12Midid pygua kuery, amalequita ha'e kuaray oua katygua
kuery ha'e javi ma mbovy e'y vy omonyé rei yvyugua tuku
rami. Ha'e kuery rymba camelo kuery voi mbovy rei e'y
ikuai, ita ku'i ye'€ rembe re ikuai va'e rami.

13 Ha'e gui Gidedo ovaé vy oendu petei ava oirll pe
omombe'u rd oexa ra'u va'ekue. Ha'e vy aipoe'i:

— Xee aexa ra'u kuri ra petei mbojape cevada guigua
ojere ovy Midid pygua kuery nhano's jakuapya katy. Ha'e
vy onhembota xondaro kuery ruvixa roguy re. Ha'e va'e
ho'a vy ojere yvate katy guare yvy katy. Ha'e vy ha'ekue
rami ae itui — he'i.

141r{i ma ombovai:

— Ha'e va'e ma Israel regua Jods ra'y Gidedo kyxe ae.
Ipo py tuuete omboaxa ra'e Midid pygua kuery, ha'e
nhano'd jakuapy va'e ha'e javi — he'i.

15Ha'e rami rd oexa ra'u pyre ha'e mba'era paa Gidedo
oendu ma vy omboete Nguuete. Ha'e gui ojevy ju Israel
kuery onhemboatya py. Ha'e vy aipoe'i ha'e kuery pe:

— Pepu'd ke, mba'eta pendepo py SENHOR omboaxa ma
Midia pygua kuery.

16 Ha'e gui omboja'o trezentos avakue mboapy aty ikuai
agud. Petei-tei po py ome'é mimby guaxu ha'e yryru, ipy
py takua ryxa rendy oi va'e reve.
17Ha'e vy ha'e kuery pe aipoe':

— Pema'é ke xere, ha'e pejapo xee ajapoa rami. Ono'd
okuapya apy'i peve xee avaé vy ajapoa rami pejapo avi 'ra.
18 Ha'e gui xee ha'e xereve ikuai va'e mimby guaxu
romonhe'é ramove peé voi pemonhe'é 'rd pekuapy ono'd
va'e kuery yvyry rupi. Ha'e vy pejapukai reve “ SENHOR
ha'e Gidedo rery rupi!” peje 'rd — he'i

19 Ha'e gui ma Gidedo ha'e cem avakue hexeve ikuai
va'e ma ono'da apy'i peve ovaé, pytli mbyte rai'i nhoarda

kuery omboekovia agud rami ikuai jave. Ha'e vy mimby
guaxu omonhe'é vy ombovo yryru opo py ogueru va'ekue.
20 Ha'e rami vy mboapy aty ikuai va'e omonhe'é pavé
mimby guaxu ha'e ombovo yryru. Oaxua regua re ojopy
tataendy'y, ha'e ra oiporu kuaa regua re ma mimby guaxu
omonhe'é va'e oguereko. Ha'e vy ojapukai okuapy:

— Kyxe SENHOR ha'e Gidedo rery rupigual!

21Ha'e vy petei-tei ma hi'aiague py ae opyta ono's okuapy
va'e yvyry. Ha'e ramo ha'e javi omboypy onha, ojapukai
ha'e ojava oje'oivy agua.
22 Trezentos mimby guaxu onhendu rd SENHOR ojapo
petei-tei kyxe jomeme oiporu agud rami. Ono'd okuapya
ha'e javi rupi oiko ha'e rami. Ha'e rami vy Zerera katy
onhamba, ha'e gui Bete-Sita ha'e Abel-Meold apy peve,
Tabate rovai.

23 Ha'e ramo Israel regua avakue, Naftali, Aser ha'e
Manassés regua oenoimbaa avi Midid pygua kuery
rakykue oje'oi agua.

24 Efraim regua yvy'a reia ha'e javi rupi Gidedo omon-
douka guembiguai kuery. Ha'e vy aipoe'i imondovy:

— Peguejy ke Midid pygua kuery pejoko agud. Pem-
boaxa eme Jorddo yakd, Bete-Bara peve — he'i ramo

Efraim regua avakue oenoi mbyre ojokopa Jorddo yaka
Bete-Bara peve.

25Ha'e rami vy ojopy okuapy Midid pygua huvixave mokoi
oiko va'ekue, Orebe ha'e Zeebe. Ojuka Orebe itaova Orebe
regua py ae, ha'e rd Zeebe ma ojuka Zeebe regua uva
onhamiaty py. Oje'oive Midia pygua kuery rakykue. Ha'e
gui Jorddo rovai re Gidedo oia py ogueru Orebe ha'e Zeebe
akague.

3
Efraim kuery reve Gidedo ijayvu pord'i, ha'e ra Midid pygua

huvixave kuery ojukapaague

1Ha'e gui Efraim regua avakue aipoe'i okuapy Gidedo
pe:

— Mba'e re tu ha'e rami ete rejapo orere? Mba'eta
Midia pygua kuery rovai repu'd agua reo jave norerenoi
— he'i okuapy ixupe ijayvu ata vy.

2Ha'e ramo ombovai ha'e kuery pe:

— Ay ma mba'exa tu peé kuery pejapoa gui xee ajapove?

Peé Efraim kuery mba'e uva'a rembyrekue na'iporiive ri
ty'y ore Abiezer ramymino kuery mba'e uva'a gui?
3 Pendepo py ae Nhanderuete omboaxa Midid pygua
huvixave kuery Orebe ha'e Zeebe. Mba'exa tu xee ajapo ta
peé pejapo va'ekue ramigua? — he'i vy ojapo ha'e kuery
nda'ivaivei agud rami.

4 Ha'e gui Jorddo yakd yvyry peve Gidedo ovaé vy
oaxapa oje'oivy trezentos avakue hexeve ikuai va'e reve.
Ha'e kuery ikane'dmba ma tei joakykue teri oje'oi.
5Ha'e gui aipoe'i Sucote pygua avakue pe:

— Ajerure pévy, peme'€ xerupivegua kuery ho'u va'era,
mba'eta ikane'dmba ma, ha'e xerupive oje'oi Midid pygua
huvixa kuery Zeba ha'e Zalmuna rakykue.

®Ha'e rd Sucote pygua yvatekueve ombovai:

— Ndee rereko ma pa Zeba ha'e Zalmuna pokue, nex-
ondaro kuery ho'u va'erd rome'é agui? — he'i.*

7Ha'e ramo Gidedo ju aipoe'i:

— Ha'e rami rd Zeba ha'e Zalmuna xepo py SENHOR
omboaxa ma ramo pendero'o rupi roikutupa 'rd juu tekoa
e'y regua ha'e juu rakuaendy py — he'i.

*k ~ .
8:6 Ha'e jave ma ngovaigua ruvixa kuery ojuka vy inhakie'y vy 1pokue
ojaya 'rd oexa uka agud (Juizes 7.25).

8Ha'e gui Penuel py oo vy ha'ekue rami ae juijayvu ha'e
pygua avakue pe. Ha'e ra Penuel pygua kuery voi ombovai
Sucote pygua avakue ombovaiague rami.
9Ha'e ramo Penuel pygua avakue pe ijayvu vy aipoe'i avi:

— Xee ma ajevy poraju vy aitypa 'rd kova'e torre — he'i.

10 Ha'e gui Zeba ha'e Zalmuna ma Carcor py ikuai ox-
ondaro kuery reve, quinze mil avakue ha'e javi vy, kuaray
oua katygua kuery va'e regua xondaro kuery hembyre
va'ekue. Ha'e rd ojuka pyre ma cento e vinte mil avakue
kyxe reve guare.

11 Gidedo ma ijyvy e'y va'e rape rupi oo oiny, Noba ha'e
Jogbed katy rupi kuaray oua katy. Ha'e vy ojukapa ha'e
va'e xondaro kuery nonheangui rei jave.

127eba ha'e Zalmuna ma ojava jogueravy va'eri ha'e kuery
rakykue Gidedo oo. Ha'e vy ojopy mokoive Midid pygua
huvixa Zeba ha'e Zalmuna, oitypa avi ixondaro kuery.

13 Ha'e gui Jods ra'y Gidedo opu'dague gui Heres yvy'd
rupi ojevy vy
14 ojoko petei kunumi va'e Sucote pygua, ha'e ixupe
oporandu mba'emo re. Ha'e ramo kunumi va'e ixupe
ombopara Sucote pygua yvatekueve ha'e nhomongeta
va'ety kuery rery ha'e javi, setenta e sete avakue rery.
15Ha'e ramo Gidedo ou ju Sucote pygua avakue ikuaia py.
Ha'e vy aipoe'i:

— Ema'é apy ma Zeba ha'e Zalmuna re, ha'e kuery reko
re xejojai vy aipo pejeague: “Rereko ma pa Zeba ha'e
Zalmuna pokue, ndevygua avakue ikane'dmba va'e ho'u
va'erd rome'é agua?” pejeague — he'i.

16 Ha'e rami vy ojopy ha'e va'e tetd pygua nhomongeta
va'ety kuery, ha'e ombopi ukapa Sucote pygua avakue juu
tekoa e'y regua ha'e juu rakuaendy py.

17 Oity avi torre Penuel py oi va'ekue, ha'e ojuka teta
pygua avakue.

18 Ha'e rire aipoe'i Zeba ha'e Zalmuna pe:

— Mar3 ramigua avakue tu pejuka raka'e Tabor py?

Ha'e kuery ombovai:

— Ndee ramigua meme ri ha'e kuery ikuai karamboae.
Petei-tei ma huvixave ra'y ramigua — he'i.

19Ha'e ramo aipoe'i:

— Ha'e va'e kuery rima xeryvy kuery, ha'i pi'a kuery
ae'l. Anheté ete SENHOR oikove va'e rery rupi aura vy
aipoa'e: Ha'e kuery ndapejukai va'e rire xee voi ndoro-
jukai 'rague — he'i.

20Ha'e gui aipoe'i gua'y jypygua Jéter va'e pe:

— Epu'd ha'e ejuka mokoive — he'i tei kunumi teri vy
okyxe ndoekyi, okyje vy.

21Ha'e ramo Zeba ha'e Zalmuna aipoe'i:

— Epu'd ke ndee ae, ha'e eju orere, mba'eta tuja va'e
anho 'rd ipy'a guaxu — he'i ramo Gidedo opu'a vy ojuka
mokoive. Ha'e vy ha'e kuery rymba camelo aju'y gui
oipe'a ijeguard jaxy pégue ramigua oi va'ekue.

Gidedo huvixard noixei va'eri manto sacerdote peguard
ojapo ma rire omanoague

22Ha'e ramo Israel regua avakue aipoe'i okuapy Gidedo
pe:

— Ei ke oreruvixard, ndee ha'e gui ndera'y ju, ha'e va'e
rire neramymino voi ju, Midid pygua kuery po'akaa gui
orereraa jepe rire.

23 Gidedo ombovai:
— Xee ma nai reguai penderuvixar3, xera'y voi nopenai

'rd pendere. SENHOR ae ma 'rd penderuvixa oi — he'i.

24 Gidedo aipoe'ive ju ha'e kuery pe:

— Ha'e rami avi petei mba'e re ma ajerure ta pévy:
Peme'é xevy namixd penemba'erd peipe'a va'ekue-'ekue
— he'i, mba'eta hovaigua kuery ma Ismael regua vy
namixa ouro guigua oguereko va'ekue.

25Ha'e kuery aipoe'i:

— Rovy'a ete reve 'rd rome'é ndevy — he'i okuapy vy
petei ao puku ha'e kuery oipyo vy hi'ary petei-tei omoi
petei namixa oipe'a va'ekue.

26 Namixa ouro guigua ojerurea va'ekue poyikue oikuaara
dezenove quilos ouro ete anho oi, amboae ramigua jegua
reve'y vy: jaxy pégue, mbo'y, ao purpura guigua Midia
pygua huvixa kuery omoi va'ekue ha'e camelo kuery aju'y
re jegua oi va'ekue reve'y vy.

27Ha'e va'ekue gui ma Gidedo ojapo petei manto sacerdote
peguari, ha'e guekoa Ofra py omoi. Ha'e ramo ha'e va'ere
Israel kuery ovapa vy opa mara rei ikuai. Ha'e va'e manto
ma nhud rami opyta Gidedo pe, hoo pygua kuery pe voi.
28 Ha'e rami py Midia pygua kuery ma Israel kuery oitypa
ma rire nei oakd nomopu'avei ha'e kuery rovai ou agua.
Ha'e rami rd yvy re opytu'upa quarenta ma'ety re, Gidedo
oikovea pukukue re.

29 Ha'e gui Jods ra'y Jerubaal va'e ojepe'a vy oiko ngoo
py ae.t
30 Gidedo ma setenta gua'y kuery oguereko, ta'y ae meme,
mba'eta ta'yxy reta vy.
31Siquém py ta'yxy jevy oiko va'e voi oikuava'i petei ava'i.
Ha'e rd omboery Abimeleque.
32Ha'e guiJods ra'y Gidedo tuja'i ete ma vy omano. Ha'era
onhono porda tuu Jods onhono poraague py ae ju, Abiezer
ramymino kuery rekoa Ofra py.

33Ha'e gui Gidedo omano rire Israel kuery opa mara rei
ju ikuai, Baal ra'angaa ikuai va'e re rive ovapa vy. Ha'e
rami vy nguueterd omoi okuapy Baal-Berite ra'angaa.

34 Israel kuery na'ima'endu'avei SENHOR nguuete re, ho-
vaigua kuery ijyvyry ikuai va'e ha'e javi gui ogueraa jepe

T 820 Jerubaal ma Gidedo rery mboae (Juizes 6.32).

va'ekue ri.
35 Nei Jerubaal Gidedo va'e ro pygua kuery re voi ha'e

kuery nda'ija'evei, Israel kuery pe ha'e ojapo pora va'ekue
ri.

9

Abimeleque guyvy kuery ojukapa vy ha'e ju onhembouvix-
ave oinyague

1Ha'e gui Jerubaal ra'y Abimeleque ma Siquém tetd py
00, oxy kyvy kuery ikuaia py. Ha'e pygua kuery pe ijayvu,
ha'e guamoi ro pygua kuery ha'e javi pe. Ha'e vy aipoe'i:

2 — Ajerure pendeayvu ke Siquém pygua kuery ha'e
javi oendua py. Ha'e vy aipopeje: “Mava'e tu peé kuery
pejou pordve penderuvixard: Setenta avakue Jerubaal
ra'y kuery ha'e javi, tyrd pa petei'i penderuvixard oi
agua? Penema'endu'a ke xee voi peé kuery va'e regua,
pendero'o ae aikoa re”, peje — he'i.

3 Ha'e va'e ayvu ha'e javi ma Siquém pygua kuery pe
ju ixy kyvy kuery omombe'u. Ha'e ramo ha'e kuery py'a
re of Abimeleque-a katy anho oje'oi agud, “Nhanderegua”
he'i okuapy vy.

4 Ha'e rami vy ixupe ome'é okuapy setenta hatd'i va'e
prata guigua Baal-Berite ra'angaa oia gui oipe'a va'ekue.
Ha'e va'e perata Abimeleque ome'é avakue hi'arandu e'y
ha'e ojerovia rei rive va'e pe ngupive guara.

5 Ha'e rami vy Ofra tetd py nguu ro py oje'oi vy ojuka
guyvy kuery Jerubaal ra'y ikuai va'ekue. Peteiita ary pyve
ojuka setenta avakue. Ha'e rd Jerubaal ra'y kyrive Jotao
va'e ma onhemi vy oikove.

6 Ha'e gui Siquém ha'e Bete-Milo pygua kuery ha'e
javi ono'Omba jogueru vy nguvixaverd omoi okuapy
Abimeleque, Siquém katy'i yvyra carvalho ima'endu'aapy
hi'ai va'e yvy'iry.

Jotdo ijayvuague

7Ha'e gui Jotdo pe ha'e nunga omombe'ua rd oo vy 0é
Gerizim yvyty re. Ha'e py oia gui ojapukai reve ijayvu
ho'amy. Ha'e vy aipoe'i ha'e kuery pe:

— Siquém pygua kuery, pejapyxaka ke xeayvua re,
Nhanderuete ju pendeayvu oendu agua.
8 Peteigue ma yvyra ikuai va'e oje'oi nguvixaverd omoi
agud azeite oikyty reve. Ha'e rami vy peteiazeitona'y hi'al
va'e pe aipoe'i okuapy: “Ei ke oreruvixara.”
9 Ha'e rami tei azeitona'y ombovai: “Ha'e rami avi xee
ajepe'a 'rd ri ty'y azeite ame'€a gui, Nhanderuete ha'e
avakue oguerovy'a va'eri, yvyra pendekuai va'e ary rupi
rive xeraka ovava agud?” he'i.
10Ha'e gui figo'y pe ju yvyra ikuai va'e aipoe'i: “Eju ndee
oreruvixara.”
11Ha'e ra figo'y ombovai: “Xee ajepe'a 'rarity'y xe'a he'é
ha'e ipord va'e ame'éa gui, yvyra pendekuai va'e ary rupi
rive xerakd ovava agua?” he'i.
12Ha'e gui uva rembypy pe ju yvyra ikuai va'e aipoe'i: “Eju
ndee oreruvixara.”
13 Ha'e ra uva rembypy ombovai: “Xee ajepe'a 'rd ri ty'y
vinho ame'€a gui, Nhanderuete ha'e avakue oguerovy'a
va'eri, yvyra pendekuai va'e ary rupi rive xerakd ovava
agud?” he'i.
14Ha'e gui juu'y pe rive ju yvyra ikuai va'e aipoe'i okuapy:
“Eju ndee oreruvixara.”
15 Ha'e ramo juu'y ombovai yvyra ikuai va'e pe: “An-
heté ri penderuvixard xemoixe vy peju ha'vy, penhemi
xekuaray'a guy py. Ha'e rd any ri ramo juu'y gui toé tata,
toapypa yary Libano py ikuai va'e voi” he'i.

16 — Ha'e gui a§ ma anheté rupi ri nda'u pendekuai
Abimeleque penderuvixard pemoia py? Ha'evea rami ri

nda'u Jerubaal ha'e hoo pygua kuery re pejapo? Ha'e va'e
mba'emo pora ojapoague rami ri nda'u pejapo hexe?
17 (Mba'eta xeru ma pendere vy joe opu'd vy ndojeayvu-
veikue py pendereraa jepe raka'e Midid pygua kuery po
gui.
18 Ha'e ra peé€ kuery ma ay xeru ro pygua kuery re pepu'a
vy petei ita dryve pejukapa kuri ta'y kuery setenta ikuai
va'e. Ha'e gui peé Siquém pygua kuery, hembiguai pi'a
Abimeleque va'e ju pemoi penderuvixard, penderegua
ramo rive.)
19 Ha'e gui xapy'a rei anheté rupi ha'e ha'evea rami
ri Jerubaal ha'e hoo pygua kuery re pejapo vy ma ta-
pererovy'a Abimeleque, ha'e voi toguerovy'a peé kuery.
20Ha'e rd any ri ramo Abimeleque gui toé tata, tomomba
Siquém ha'e Bete-Milo pygua kuery. Ha'e Siquém ha'e
Bete-Milo pygua kuery gui voi toé tata, Abimeleque ju
tomomba — he'i.

21Ha'e va'e rire'ive Jotdo ojava vy oo Beer katy guyke'y
Abimeleque gui okyje vy. Ha'e py ju oiko.

Abimeleque rovai Gaal ijayvuague
22 Ha'e gui Abimeleque mboapy ma'ety re ma Israel
kuery ruvixa of jave
23 Nhanderuete ombou petei nhe'é Abimeleque ha'e
Siquém pygua kuery reve joe ija'e e'y agud rami nhomoin-
goard. Ha'e ramo ha'e kuery nhemi rupi ikuai Abimeleque

rovai.
24 Ha'e rami oiko Jerubaal ra'y kuery setenta ikuai va'e

ojukapaague repyrd ou agud, ha'e tyke'y Abimeleque
ojukapa va'ekue ary ae huguy omoéague re imbopagaara
ou agui, ha'e Siquém pygua kuery ary voi, mba'eta ha'e
kuery onhemoirti rire guyvy kuery ojukapa agua py.

25 Ha'e rami vy Abimeleque rovai Siquém pygua kuery
omofi avakue yvyty ikuai va'e dry oma'é mbegue agui, ha'e

va'e rupi oaxa va'e ha'e javi ha'e kuery oguero'a agua.
Ha'e rd ha'e nunga Abimeleque pe omombe'ua.

26Ha'e gui Ebede ra'y Gaal va'e guyvy kuery reve ou avi
vy Siquém py ikuai. Ha'e ramo hexe Siquém pygua kuery
ojerovia okuapy.
27Ha'e gui ha'e kuery mba'ety py oje'oi vy omono's uva'a.
Ha'e vy hi'a onhamimba ma rire ojapo okuapy ngaru. Ha'e
rami vy nguu ete ra'angaa pegua 0o py ju oje'oi vy okaru
ha'e oy'u okuapy, Abimeleque re ijayvu vai guive.

28 Ha'e rami vy Ebede ra'y Gaal aipoe'i:

— Mara ramigua tu Abimeleque, ha'e mara ramigua tu
nhande Siquém pygua jaiko, ixupe jaiko agud? Ha'e va'e
ma Jerubaal ra'y e'y ri ty'y? Zebul e'y ri ty'y hembiguai
oiko? Mba'era tu ixupe rive jaiko? Ha'e rami 'rague py
ha'eveve Siquém ru Hamor ramymino kuery pe jaiko.

29 Pe@ kuery ma xepo py penemoia va'e rire xee aipe'a
'rdgue Abimeleque, ha'e ixupe “Emboatypa ndevygua
xondaro kuery, ha'e erupa” ha'e 'rague — he'i.

30Ha'e rami Ebede ra'y Gaal ijayvu ra tetd pygua huvixa
Zebul oendu vy ivai vaipa.

31 Ha'e rami vy Abimeleque-a py omondouka nhemi
guembiguai omombe'u va'erd: “Ebede ra'y Gaal ma
guyvy kuery reve Siquém py ou vy tetd pygua kuery
omopu'amba nderovai.

32 Epu'd ke ha'vy pyavy, ndee ha'e ndereve ikuai va'e
kuery ha'e javi. Penhemi ranhe mba'ety rupi.

33 Ha'e gui ko'€ aje'ive reve pevypa kuaray oé'i ramove,
ha'e pepu'd pekuapy tetd re. Ha'e ra Gaal ngupive ikuai
va'ekue reve penderovai oémba jogueruvy ramo pejapo
tema hexe pejapoxea rami”, he'i uka.

Gaal ha'e Siquém pygua kuery re Abimeleque opu'a vy
omombaague

34Ha'e va'e pyavyve Abimeleque ha'e hexeve ikuai va'e
ovypa vy onhemi okuapy Siquém tetd re opu'd agua.
Irundy henda py ikuai.

35 Ha'e gui Ebede ra'y Gaal 0oé vy opu'd ho'amy teta roké
py. Ha'e ramo Abimeleque ha'e hexeve ikuai va'e ha'e javi
opu'dmba ju onhemiague gui.

36Ha'e rd ha'e kuery ou rd Gaal oexa vy aipoe'i Zebul pe:

— Ma'é, oguejya jekuaa yvyty ary gui.

Zebul ombovai:

— Any, yvyty'd rima ava rami rexa — he'i.

37Ha'e gui Gaal ijayvuve ju. Ha'e vy aipoe'i:

— Ma'é, pee ma oguejya jogueruvy nhanerenonde katy
gui, ha'e ou reta avi yvyra carvalho imba'ekuaa aty rupi
tape ou va'e gui.

38 Zebul ombovai:

— Ha'e gui mamo tu aj'i of ndejuru, ha'e va'e py
aipo'reague: “Mard ramigua tu Abimeleque ixupe jaiko
agud?” 'reague? Peva'e e'y ri ty'y nerembovarei va'ekue?
Ha'e rami vy eé ha'vy, epu'd hovai — he'i.

39Ha'e ramo Siquém pygua kuery renonde Gaal o€ ovy
vy opu'd Abimeleque kuery rovai.

40 Ha'e rd Abimeleque omonha vy ou ramo Gaal ojava
henonde gui. Ha'e gui heta ojuka pyre ho'a teta roké rupi
oike ta maa peve.

41Ha'e gui Abimeleque ma Aruma py ranhe oo opyta ramo
Zebul ae omoxé Gaal ha'e tyvy kuery Siquém py ikuai ve'y
agua.

42Ko'éjevy tetd pygua kuery oémba ju oje'oivy mba'ety
katy. Ha'e nunga Abimeleque pe omombe'ua ra
43 ojeupegua avakue ojopy vy omboja'o mboapy henda
py. Ha'e rami vy omondouka mba'ety rupi onhemi agua.
Amboae kuery teta gui 0é rd oexa vy opu'ad hovai, oitypa.

44 Abimeleque hexevegua kuery reve onha pojava vy teta
roké py ae ikuai. Ha'e ra amboae mokofi aty va'e mba'ety
katy o€ oje'oivy va'ekue re opu'a vy oitypa avi.
45 Ha'e va'e dra pukukue re Abimeleque kuery opu'a
okuapy ha'e va'e tetd re. Ha'e vy ipo'aka. Ha'e pygua
kuery ojukapa vy ombovaipa tet3, ha'e juky avi omoai.*
46 Ha'e ramo Siquém pygua kuery torre py ikuai va'e
ha'e nunga oendu vy oikepa El-Berite pegua templo guy
py onhemi atyra ojo'o pyre py.
47 Abimeleque pe omombe'ua Siquém py torre pygua
kuery ono'6 okuapya.
48 Ha'e ramo Zalmom yvyty re Abimeleque 0é ojeupegua
kuery ha'e javi reve. Haxa Abimeleque ojopy vy ojaya
petei yvyra rakd. Ha'e va'e oupi vy oaxi'y ary omoi reve
aipoe'i ngupive ikuai va'e pe:
— Xee ajapo rd pexa vy peé voi ha'ekue rami pejapo
pojava — he'i ramo
49ha'e kuery petei-tei yvyra rakd ojaya vy oo Abimeleque
rakykue. Ha'e vy onhonomba imoiny onhemi atyra ojo'o
pyre ary. Ha'e vy omoendy Siquém pygua kuery torre
py ikuai va'ekue ha'e javi ary, oapypa. Ha'e rami vy
omanomba, mil avakue ha'e kunhague.

Abimeleque omanoague
50 Ha'e gui Abimeleque ma Tebes tetd py oo vy ojokopa
vy ipo'aka.
51 Ha'e va'e tetd mbyte py of petei torre imbaraete va'e.
Ha'e va'e katy tetd pygua kuery avakue ha'e kunhague
onha vy oikepa. Ha'e vy guakykue torre roké omboty vy
ojeupipa okuapy ijapyte ary.

* 95 Juky omoai mba'eve henhoi e'y agua (Deuterondmio 29.23,
Salmo 107.33-34).

52 Torre oia peve Abimeleque ou vy opu'a hovai. Ha'e vy
oké peve ovaé oapy agua.

53 Ha'e ramo petei kunha ma petei ita guaxu mba'emo
mongu'ia regua oupi vy omombo Abimeleque haka re,
ombovo ikague.

54 Ha'e ramo ha'e oenoi vyvoi ojeupegua kunumi hu'y
jokoa reraa. Ha'e vy aipoe'i ixupe:

— Ekyi ndekyxe ha'e xejuka, “Kunha rive ojuka”, 'ea e'y
agud — he'i ramo kunumi va'e oipyxo ramo omano.

55 Abimeleque omano maa Israel regua avakue oexa vy
oje'oipa petei-tei ngoo katy.

56 Ha'e rami py Abimeleque re Nhanderuete ombou
nguu pe ojapo vaiague rekovia, guyvy kuery setenta va'e
ojukapaague re.
57Ha'e rami ae avi Siquém pygua avakue ary Nhanderuete
ombou ojapo vaiague ha'e javi rekovia. Ha'e rami vy ha'e
kuery re ojeupity Jerubaal ra'y Jotdo ijayvu vaiague.

10

Israel rerekoa kuery Tola ha'e Jair rekokue oia

1 Abimeleque oiko rire ma Israel kuery repyara oiko
Issacar regua Pud ra'y Tola, Dodd ramymino. Ha'e va'e
ma Samir py oiko Efraim regua yvy'a reia re.
2Ha'e va'e ma vinte e trés ma'ety re opena Israel kuery re.
Ha'e gui omano, ha'e ra onhono poraa Samir py ae.

3 Tola oiko rire ma oiko Jair. Ha'e va'e ju opena Israel
kuery re, vinte e dois ma'ety re.
4 Ha'e va'e ma trinta gua'y kuery oguereko, trinta
mburika'i dry ikuai va'e. Oguereko avi trinta tetd. Ha'e
va'e ma Havote-Jair omboery kova'e 4ra peve, Gileade yvy

re ikuai va'e.
5Ha'e gui Jair omano, ha'e ra Camom py onhono poria.

Filisteu ha'e Amom kuery rembiguai ikuai jave guare

6 Ha'e gui Israel kuery ha'eve'ya rami ju ikuai SENHOR
renonde. Ha'e vy Baal ra'angaa kuery pe rive ikuai,
Astarote, ha'e Siria pygua kuery ruete ramigua ikuai
va'e pe, Sidom, Moabe, Amom ha'e filisteu kuery pegua
va'e pe. Ojepe'apa okuapy SENHOR pe ikuaia gui, ixupe
nda'ikuaivei.

7Ha'e ramo Israel kuery rovai SENHOR poxya hendy vy
omboaxapa filisteu ha'e Amom kuery po py.
8Ha'e ramo ha'e va'e kuery ombojexavai Israel kuery ha'e
va'e ma'ety guive, oguereko axy rei. Dezoito ma'ety re
oguereko axy Israel kuery Jordao yaka rovai re ikuai va'e
ha'e javi, amorreu kuery yvy re Gileade py ikuai va'e.

9 Ha'e gui Amom kuery ma Jorddo yaka kyvd rupi oaxa
Juda kuery rovai ju opu'a avi agud, Benjamim ha'e Efraim
kuery rovai guive. Ha'e ramo Israel kuery ikuai axy ete.

10 Ha'e gui Israel kuery ojapukai okuapy SENHOR pe.
Ha'e vy aipoe'i:

— Rojejavy nderovai, mba'eta oreruete roeja vy Baal
ra'angaa kuery pe rive orekuai.

11Ha'e ra SENHOR ombovai Israel kuery pe:

— Egito pygua kuery penemoingo axy jave, ha'e gui
amorreu kuery ju, Amom kuery, filisteu,

12 Sidom pygua, amalequita ha'e maonita kuery pender-
ereko axy ra xevy pe pejapukai jave xee ndorogueraa jepei
ri ty'y ha'e kuery po gui?

13Ha'e rami tel peé€ xereja ma tuuete ramigua pe rive pen-
dekuai agud. Ha'e nunga rupi xee ndorogueraa jepevei ma
'ra.

14 Tapeo, pejapukai penderueterd peiporavo va'ekue pe
ae. Ha'e kuery ae tapendereraa jepe pejexavaia gui — he'i.

15Ha'e rami tef Israel kuery ojapukaive ju SENHOR pe:

— Rojejavy ae ma. Ejapo orere rejapoxea ha'e javi rami,

va'eri orereraa jepe ju ay ete'i ri jepe, rojerure ndevy —
he'i okuapy.
16 Ha'e rami vy ha'e kuery mbyte gui oipe'apa okuapy
amboae kuery ruete ra'angaa, ha'e vy SENHOR pe ju ikuai.
Ha'e ramo ndoexa uka e'yvei Israel kuery omboaxya, ikuai
axy ra.

17 Amom kuery ma ono'd vy Gileade py ikuai. Ha'e ra
Israel kuery ma oupa vy Mispa py ikuai.

18 Ha'e ramo heta va'e kuery regua Gileade pygua huvixa
kuery joupe-upe aipoe'i okuapy:

— Mava'e ava nda'u ha'e ranhe 'rd oo Amom kuery
rovai opu'd agud? Ha'e va'e oi 'ra Gileade pygua ha'e javi
ruvixara.

11

Israel kuery repyard Jefté onhemoiague

1Ha'e gui Gileade tetd pygua Jefté ju oiko. Ha'e va'e ava
ma ipy'a guaxu va'e, kunha itavy rei va'e pi'a, Gileade ra'y.
2 Gileade ra'yxy ae oguereko avi ta'y kuery. Ha'e va'e
kuery tujapa ma vy omoxé Jefté. Ha'e vy aipoe'i okuapy
ixupe:

— Ndee ma mba'eve ndererekoi 'ra orevy guarad nhan-
deru oguereko va'e regua, kunha mboae pi'a reiko vy —
he'i okuapy.
3Ha'e ramo guyke'y kuery renonde gui Jefté ojava vy Tobe
yvy re ju oiko. Ha'e pygua avakue hi'arandu e'y rei va'e
hexe onhemoirii vy oje'oi 'rd hupive.

4Ha'e va'e rire Amom kuery opu'a okuapy Israel kuery

rovai.
5Ha'e kuery opu'd rd Gileade pygua nhomongeta va'ety

kuery oje'oi Jefté oia py, Tobe yvy gui ogueru agua.
6 Ha'e vy aipoe'i okuapy Jefté pe:
— Eju oreruvixard, Amom kuery rovai nhapu'a agua.

7 Jefté ombovai Gileade pygua nhomongeta va'ety
kuery pe:

— Ha'e rami avi peé kuery ndaxerayvui vy naxemoxéi
ri ty'y raka'e xeru ro gui? Ha'e vy mba'e re tu aj peju xea
py, pendekuai axy vy rive? — he'i

8 Ha'e ramo Gileade pygua nhomongeta va'ety kuery
aipoe'i ju Jefté pe:

— Ha'e rami rd ae roju ndea py. Eju orereve, Amom
kuery rovai nhapu'd agua. Ha'e rd ndee ma rei 'ra Gileade
pygua kuery ha'e javi ruvixa — he'i okuapy.

9Ha'e ramo Jefté ju oporandu Gileade pygua nhomon-
geta va'ety kuery pe:

— Ha'e gui xapy'a rei xereraa ju ri Amom kuery rovai
apu'd agud, ha'e SENHOR xepo py omboaxa ramo anheté
ri pa xee aiko 'rd penderuvixa?

10 Gileade pygua nhomongeta va'ety kuery ombovai:

— SENHOR ae 'rd nhanembyte of oreayvu renduard, ha'e
rami vy orembopaga 'rd ndeayvuague ndorojapoi ramo —
he'i.

11 Ha'e rami ra Jefté oo Gileade pygua nhomongeta
va'ety kuery reve. Ha'e rd ha'e pygua kuery omoi ngu-
vixard. Ha'e gui SENHOR renonde Mispa py ju Jefté
omombe'upa SENHOR ijayvuague.

12Ha'e gui Amom kuery ruvixaa katy Jefté omondouka
guembiguai kuery oayvu mombe'uard. Ha'e vy aipoe'i
uka:

— Mba'e tu rereko xereve, xea py reju vy xeyvy rovai
repu'd agua?

13 Jefté rembiguai kuery pe Amom pygua huvixa ombo-
vai:

— Mba'eta Egito yvy gui Israel kuery ou vy ojopy raka'e
oreyvy Arnom guive Jaboque peve, ha'e gui Jordio yaka
peve ju. Ay eme'é pord'i ju xeyvy — he'i.

14Ha'e rami te guembiguai kuery mboae juJefté omon-
douka Amom kuery ruvixa pe oayvu mombe'uara.
15Ha'e vy aipoe'i ixupe:

— Jefté aipoe'i uka: Israel kuery ma ndojopyi raka'e
Moabe pygua kuery yvy, nei Amom kuery yvy.
16 Mba'eta Egito gui Israel kuery ou vy tekoa e'ya rupi
oguata Ye'€ Pyta peve, ha'e rupi ae Cades py ovaé agua.
17Ha'e ramo Israel kuery oayvu mombe'uard omondouka
raka'e Edom pygua kuery ruvixaa py. Ha'e vy aipoe'i uka:
“Rojerure ndevy roaxa ta ndeyvy rupi”, he'i uka. Ha'e
rami teT Edom pygua kuery ruvixa noendu potai. Ha'ekue
rami ae ju Israel kuery ojerure Moabe pygua kuery ruvixa
pe, ha'e va'e voi noendu potai. Ha'e rami rd Cades py
ranhe Israel kuery ikuai.
18 Ha'e va'e rire tekoa e'Ja rupi oguata vy ojeapa raka'e
Edom ha'e Moabe pygua kuery yvy yke rupi. Ha'e vy
ha'e va'e kuery yvy gui mombyry'i ovaé kuaray oua katy,
Arnom yaka rovai re ae ikuai. Ha'e rami vy novaéi raka'e
Moabe kuery yvy re, mba'eta Arnom yaka ma ijyvy apy oi.
19 Ha'e ramo amorreu kuery ruvixa Hesbom pygua Seom
pe ju Israel kuery omondouka oayvu mombe'uarad. Ha'e
vy aipoe'i uka ixupe: “Rojerure ndevy, toroaxa ndeyvy
rupi orekuai agua py rovaé agua”, he'i
20 tef Israel kuery re Seom ndojeroviai vy nomboaxai oyvy
rupi. Ha'e rami 'rague py ojeupegua kuery ha'e javi oenoi
vy Jaza py ikuai, ha'e vy opu'a okuapy Israel kuery rovai.
21Ha'e gui Israel kuery po py SENHOR Israel kuery ruete
omboaxa Seom ha'e ixupegua kuery ha'e javi, ha'e ramo
ojukapa. Ha'e ramo Israel kuery oipe'apa amorreu kuery
ijyvy rupi ikuaiague gui.
22 Ipo'aka amorreu kuery yvy ha'e javi re, Arnom guive
Jaboque peve, ha'e gui tekoa e'ya guive Jorddo yaka peve.

23 Ha'e rami py SENHOR Israel kuery ruete ae oipe'a uka
raka'e amorreu kuery ojeupegua kuery renonde gui. Ha'e
gui ndee ma nhi'a kova'e yvy ja renhemoingo ta?
24 Anheté €'y ri ty'y penderuete Camos mba'emo pendevy
omboaxa va'e ramo “Oremba'e” peje? Ha'e rami ae avi
ore kuery voi rojopy 'ra oreruete SENHOR orerenonde gui
oipe'a va'ekue yvy.
25 Ndee ma nhi'a Zipor ra'y Balaque Moabe pygua ruvixa
oi va'ekue gui nembaraeteve? Mba'eta ha'e va'e ma
peteigueve nda'ijayvu rei raka'e Israel kuery rovai, ha'e
kuery re nopu'ai guive.*
26 Ha'e gui Israel kuery trezentos ma'ety re Hesbom ha'e
Aroer re hekoa jave, ha'e ijyvyry tekoa'i ikuai va'e rupi,
ha'e gui Arnom yaka rembe ha'e javi rupi teta ikuai va'e
re ha'e kuery hekoa jave ma, ha'e va'e jave mba'e re tu
ndapejopy jevyi raka'e ha'e va'e teta?
27Ha'e nunga rupi xee e'y ajejavy nderovai! Ha'e rd ndee
ae marejapo vai orerovai repu'da py. Tove SENHOR pavé re
oikuaa pota va'e toikuaa pota ay Israel ha'e Amom kuery
re, he'i uka.

28 Ha'e rami tef Amom kuery ruvixa ndojapyxaka potai
Jefté oayvu omombe'u uka va'ekue re.

Jefté onhemboayvuague

29 Ha'e ramo Jefté re SENHOR Nhe'é ou ramo oaxa ovy
Gileade ha'e Manassés rupi, ha'e vy Gileade regua Mispa
oi va'e peve 00, ha'e Mispa gui 0o ju Amom kuery rovai
opu'a agua.
30Jefté onhemboayvu vy oura SENHOR pe. Ha'e vy aipoe'i:

— Xapy'a rei Amom kuery xepo py remboaxa ramo
31 Amom kuery re xepo'akaague gui ajevy ju ma ramo
xeroké gui xerovaexi agud ha'e ranhe o€ ouvy va'e rei

3
11:25 Numeros 22 guive 24 peve.

amboaxa 'rd SENHOR peguard, ixupe xee ame'é 'rd apy
reve — he'i.

32 Ha'e rami vy Jefté oo Amom kuery reve nhovaexi,

ha'e kuery rovai opu'ad agua. Ha'e gui Jefté po py SENHOR
omboaxapa.
33 Ha'e ramo oitypa Aroer guive Minite katy'i peve (vinte
tetd ha'e javi vy), ha'e Abel-Queramim peve ju. Heta tekoa
oity. Ha'e rami vy Israel kuery renonde Amom kuery
nda'ipo'akavei agud rami ikuai.

34Ha'e gui Mispa py Jefté ou jevy vy ngoo py ovaé ramo
tajy ae ha'e ranhe 0é ouvy ovaexi agud. Pandeiro reve
ojerokya rupi ou. Ha'e va'e ma tajy petei'i va'e ae, tajy
mboae nda'ipoi, ta'y e'y va'e guive.

35 Guajy oexa vy Jefté oao omondoropa reve aipoe'i:

— Aikore xerajy, ndee xemomboriau ete! Ndee ma
reiko ajexavai agud rami, mba'eta nda'evei SENHOR pe
anhemboayvuague amboaxa rive ju agua.

36 Ha'e rd kunhatai ombovai nguu pe:

— Xeru, ndee renhemboayvu ae ma SENHOR pe. Ha'e
rami xere ejapo SENHOR pe renhemboayvuague rami ae.
Mba'eta nderovaigua Amom kuery gui SENHOR nderepy
rire — he'i.

37 Aipoe'ive ju nguu pe:

— Petei mba'e ejapo xevy: Taa ranhe, mokoi jaxy re
taiko yvy'd rupi, amenda e'y va'e aikoa re ajae'o agu3,
xeirll kuery reve.

38 Tuu ombovai vy — Tereo — he'i vy mokoi jaxy re
omondouka. Ha'e ramo oirii kuery reve tajy oo vy yvy'a
rupi ojae'o omenda e'y va'e oikoa re.

39 Mokoi jaxy opa ma ramo ojevy ju nguua py. Ha'e
ramo hexe ojapo onhemboague. Kunhatai va'e ma ava
reve nonhemoiriii ae. Ha'e va'e gui oiko Israel kuery
rekor3,

40mba'eta ma'ety nhavo Israel rajy kuery oje'oi 'rd irundy
ara re, Gileade pygua Jefté rajy re ipy'a vaia rupi oporaei
agua.

12

Efraim kuery re Jefté kuery opu'dague

1Ha'e ramo Efraim regua avakue oenoimbaa ra oje'oipa
Zafom katy. Ha'e vy aipoe'i okuapy Jefté pe:

— Mba'e re tu Amom kuery rovai repu'd agua reo jave
norerenoi ore avi nderupive roo agua? Roapy 'rd ndero,
ha'e py rei teri reve.

2Ha'e kuery pe Jefté ombovai:

— Ha'e rami avi Amom kuery reve xevygua kuery

joguero'a ete jave xee roenoi tei peé kuery ndapeoi
va'ekue ha'e kuery po gui xereraa jepe agua.
3 Peé ndaxereraa jepei taa aikuaa vy mae ajeayvukue'i py
e'§ aa Amom kuery rovai apu'a agud. Ha'e ramo xepo py
SENHOR omboaxa ha'e kuery ha'e javi. Ha'e gui mba'e re
tu ay peju xea py xerovai pepu'dxe vy? — he'i

4Ha'e rami vy Gileade pygua avakue Jefté omboatypa vy
opu'a okuapy Efraim kuery rovai. Gileade pygua avakue
oitypa Efraim regua, mba'eta Efraim pygua kuery ijayvu
vy “Peé Gileade pygua kuery Efraim gui pejepe'a va'ekue,
Efraim ha'e Manassés kuery mbyte pendekuai va'ekue”,
he'i rire.

5 Ha'e ramo Gileade pygua kuery ojokopa Jorddo yaka
oaxaaty Efraim katy oo va'e py. Ha'e rami vy Efraim regua
ojava ovy vy “Aaxaxe” he'i ramo ha'e kuery pe Gileade
pygua avakue ju oporandu 'rd: “Ndee pa Efraim pygua
ae?” Ha'e ra ombovai vy “Any” he'i

6 ramo aipoe'ive ju 'rd: “Ha'e vy aipo're: ‘Chibolete’ 're”,
he'i 'rd. Ha'e ramo ombovai vy xapy'a rei “Sibolete” he'i
'rd ayvu ndoupity pordi vy. Ha'e ramo oguero'a vy ojuka

'rd Jorddo yaka oaxaaty pyve. Ha'e rami vy ha'e va'e jave
py Efraim kuery va'e regua omano quarenta e dois mil.

7 Gileade pygua Jefté ma mboapy meme ma'ety re
opena raka'e Israel kuery re. Ha'e gui omano ra onhono
porda petei tetd Gileade re oi va'e py.

Joguerekoa kuery Ibsd, Elom ha'e Abdom ikuai jave guare

8 Ha'e va'e rire ma Belém pygua Ibsi ju opena Israel
kuery re.
9Ha'e va'e ma trinta gua'y kuery oguereko, trinta guajy
kuery guive mombyrygua kuery re omenda va'e meme.
Ha'e rami ae avi mombyry gui trinta kunhague ogueru

gua'y kuery ra'yxyra. Sete ma'ety re opena Israel kuery
re.
10Ha'e gui Ibsd omano ra onhono poraa Belém teta py ae.

11Ha'e va'e rire ma Zebulom pygua Elom oiko. Ha'e va'e
ma dez ma'ety re opena Israel kuery re.
127ebulom pygua Elom omano rd onhono porda Zebulom
yvy re Aijalom py.

13Ha'e va'e rire ma piratonita Hilel ra'y Abdom ju opena
Israel kuery re.
14 Ha'e va'e ma quarenta gua'y kuery oguereko, ha'e gui
trinta guamymino kuery. Ha'e va'e kuery ma setenta
mburika'i ry ikuai. Oito ma'ety re opena Israel kuery re.
15Ha'e gui piratonita Hilel ra'y Abdom omano ra onhono
porada Efraim yvy re Piratom py, yvyty reia rupi amale-
quita kuery ikuaia py.

13

Sansdo itui'iague
1 SENHOR renonde Israel kuery ha'eve'ya rami ju ikuai
ramo quarenta ma'ety re omboaxa filisteu kuery po py.
2Zoréa tetd py oiko petei ava D3 ramymino, Manoa hery
va'e. Ta'yxy ma imemby va'erd e'y ae oiko vy na'imembyi.

3 Ha'e gui kunha va'e pe SENHOR-a guigua anjo ojexa
uka vy aipoe'i ixupe:

— Ma'é, ndee ma nememby va'erd e'y ae reiko va'ekue,
nememby va'e'y teri va'eri rereko'i 'r, ha'e vy reikuava
nho 'rd petei ava'i.
4Ha'e rd a§ ma eiko kuaa ke, ey'u eme vinho, nef iro va'e.
He'u eme ha'eve'y va'e.
5> Mba'eta ndee rereko'i vy reikuava 'rd petei ava'i. Ha'e
va'e aka re napemovaéi 'rd kyxe hi'a pejaya agud. Mba'eta
ava'i guive oiko 'rd nazireu, guyru'i py teri oi reve ae 'ra
oiko Nhanderuete pe omboaxa pyre.” Ha'e gui omboypy
'rd Israel kuery ogueraa jepe agua filisteu kuery po'akaa
gui — he'i.

¢ Ha'e rami ra omea py kunha va'e oo vy aipoe'i ixupe:

— Petei ava Nhanderuete remimbo'e ou kuri xea
py, Nhanderuetea guigua anjo ramigua ojekuaa,
nhanemongyje rei va'e. Ha'e rd xee ma naporandui
maguigua paa re, nei ha'e voi guery nomombe'ui xevy,
7va'eri aipoe'i xevy: “Ma'é, ndee rereko'i vy reikuava 'ra
petei ava'i. Ha'e nunga rupi aj ma ey'uve eme vinho, nei
iro va'e, he'u eme guive ha'eve'y va'e, mba'eta ava'i ma
oiko 'rd nazireu Nhanderuete pe omboaxa pyre, guyru'i
py oi reve omanoa dra peve”, he'i va'ekue xevy.

8 Ha'e ramo Manoa onhembo'e SENHOR pe. Ha'e vy
aipoe'i:

— Xe-SENHOR, ajerure ndevy, embou ju ava
neremimbo'e, torembo'e ava'i itui'i va'erd roguereko
agud re.

9 Ha'e rami Manod ijayvu rd Nhanderuete oendu ramo
SENHOR-a guigua anjo teigue ju ou kunha va'e oia py,

13:5 Nazireu kuery mboae ma Nhanderuete pe mba'emo ojapo agud re
onhemboayvu va'e (Nimeros 6.1-21). Ha'e rd Sansdo ma itui'i e'il re voi
anjo oiporavo uka va'ekue nazireu oiko agua.

mba'ety py oguapy oiny jave. Ha'e rd ime Manod ma noi

hexeve.
10 Ojekuaa ramo kunha va'e opu'd pojava ho'amy vy

onha ovy ome pe omombe'u. Ha'e vy aipoe'i ixupe:

— Ma'é, xevy ojexa uka ju ava kueve'i ojexa uka va'ekue
— he'i.

11 Ha'e ramo Manod opu'a avi vy gua'yxy rakykue oo.
Ha'e gui ava va'e hi'aia py ovaé vy aipoe'i ixupe:

— Ndee pa kova'e kunha pe ndeayvu ra'e?

Ombovai:

— Xee ae ri — he'i.

12Ha'e ramo Manoa aipoe'i:

— Ha'e gui ndeayvuague ojeupity ma jave mara rami 'rd
tu roguereko ava'i, ha'e mba'e nunga 'ra tu ojapo?

13 Ixupe SENHOR-a guigua anjo ombovai ju:

— Tove kunha va'e toiko xeayvuague rami ae.
14 Ha'e rami vy peteive henda py ndo'ui 'rd uva'a guigua,
vinho nef iro va'e ndoy'ui 'rd, ndo'ui 'rd guive ha'eve'y
va'e. Ixupe xeayvuague ha'e javi 'rd ojapo — he'i.

15Ha'e ramo Manoa teigue ju aipoe'i SENHOR-a guigua
anjo pe:

— Epytave'i ranhe ke, ha'e ra ndevy roguereko katu 'ra
petei kavara'i — he'i,

16 mba'eta Manod ndoikuaai SENHOR-a guigua anjo
oikoa. Ha'e gui SENHOR-a guigua anjo aipoe'i Manod pe:

— Apytave tef nda'ui 'rd tembi'u reme'é va'e. Xapy'a
rei mba'emo reapy reve reme'é va'erd ri rereko katu vy
SENHOR pe ae eme'é — he'i.

17Manod oporandu ju SENHOR-a guigua anjo pe:

— Mard rami tu nderery, ndeayvuague ojeupity ramo
romboete agua?

18 SENHOR-a guigua anjo ombovai vy

— Mba'e re tu reporandu xerery re? Mba'eta ipora ete
va'e oikuaa pyrd e'y — he'i.

19Ha'e gui Manod ojopy peteikavara'i ha'e mba'emo aju
guigua ome'é va'erd. Ha'e va'e ma SENHOR pe ome'é petel
ita ary. Ha'e ramo SENHOR-a guigua anjo ma petei mba'e
ojapo ipora ete va'e, Manoa ha'e ta'yxy oexaa py.

20 Ha'e rami vy altar ary gui tata yva katy ojeupi ovy
va'e rupi SENHOR-a guigua anjo voi ojeupi ovy. Ha'e ra
Manod ha'e ta'yxy oexa vy guenapy'a re ikuai ngova yvy
re omovaé reve.

21 Manoa pe, nei ta'yxy pe anjo SENHOR-a guigua ndojexa
ukavei ramo Manod oikuaa SENHOR-a guigua anjo oikoa.
22Ha'e rami vy aipoe'i gua'yxy pe:

— Anheté ete nhamano 'rd, Nhanderuete jaexa rire.

23Ha'e ra ta'yxy ombovai:

— SENHOR nhandejukaxe va'e rire nhandepo gui ndo-
jopyi 'rdgue mba'emo jaapy reve nhame'é va'ekue, nei
mba'emo aju guigua. Nei ndoexa ukai 'rdgue ha'e nunga
ha'e javi, nei ndoikuaa ukai 'rague guive — he'i.

24 Ha'e va'e rire ma kunha va'e oikuava'i petei ava'i.
Ha'e vy omboery Sansdo. Ha'e gui ava'i tuvixa ovy, ha'e
SENHOR omoingo pora.
25Ha'e gui Zora ha'e Estaol mbyte Maané-D3 py oiko jave
SENHOR Nhe'é omboypy oguereko agua.

14

Sansdo omendaxeague

1Ha'e gui Sansdao ma Timna tetd py oo. Ha'e py ma petei
filisteu rajy oexa vy
2 ojevy vy omombe'u nguu ha'e oxy pe. Ha'e vy aipoe'i:

— Timna py aexa kuri petei kunha, filisteu kuery rajy
regua. Peru ta'vy xera'yxyra.

3Ha'e rami tef tuu ha'e ixy ombovai:

— Jipoi ri ty'y kunha nhaneretard kuery rajy regua,
ha'e'§ vy nhande kuery ha'e javi regua, filisteu kuery

ikuaia gui ndera'yxyra rejopy 'rague py? Mba'eta ha'e
kuery ma opire omboi uka e'y va'e.

Sansdo aipoe'i nguu pe:

— Eru xevy ha'e va'e ae, mba'eta ha'e va'e anho ajou
pord — he'i.
4Ha'e gui tuu ha'e ixy ndoikuaai SENHOR gui ha'e rami
agud oikoa. Ha'e va'e jave py Israel kuery re filisteu kuery
ipo'aka ramo SENHOR oar? filisteu kuery ombopaga agua.

5Ha'e gui nguu ha'e oxy reve jogueraa Timna py. Timna
katy'i uvaty ikuai va'e py ovaé jave oma'é vy oexa petei
guary ra'y okorord reve o€ ouvy ra oia katy.

¢ Ha'e ramo hexe SENHOR Nhe'é onhemonde rd omon-
doropa vyvoi kavara'i omondoroaa rami avi, opo py

mba'eve oguereko e'y re. Ha'e rami tef nguu nei oxy pe
nomombe'ui ojukaague.
70ove vy kunha va'e reve ijayvu vy ojou pora.

8 Kueve ma rire Sansdo ojevy ju gua'yxyra ogueraa

agud. Ha'e gui tape rupi oo vy opia ovy oexa agud guary
re'dgue. Ha'e va'e oexa ra eiru of ei reve.
9 0po py hetdgue ojopy vy ho'u heravy oguata reve. Ha'e
gui nguu ha'e oxya py ovaé vy ha'e kuery pe ome'é ei, ha'e
rd ho'uavi. Ha'e rami tei ha'e kuery pe nomombe'ui guary
re'dgue gui ogueno&ague.

Ayvu py mba'emo re Sansdo oporanduague

10 Ha'e gui kunha va'e ro py Sansdo ojapo petei ngaru,
mba'eta ha'e rami ae kunumigue ojapo va'erd ha'e kuery
reko rami vy. Tuu avi oo.
11 Ha'e gui filisteu kuery Sansdo oexa vy trinta avakue
oenoi hexeve ikuai agua.
12Ha'e gui ha'e va'e kuery pe Sansdo aipoe'i:

— Pévy amombe'u ta petei ayvu pembovai va'era.
Xapy'a rei sete ara re ngaru ndopai peve pembovai kuaa

ri ramo pévy ame'é 'ra trinta kamixa ha'e trinta ao ngaru
oia py oiporupy.

13 Ha'e rd napembovai kuaai ri vy peé ae 'rd peme'é xevy
trinta kamixa ha'e trinta ao ngaru oia py oiporupy — he'i.

Ha'e kuery aipoe'i:

— Emombe'u ha'vy orevy, toroendu ayvu rombovai
agua.

14Ha'e ramo ha'e kuery pe omombe'u vy
— Okaru va'ekue gui 0é tembi'u,

imbaraete va'ekue gui 0é he'é va'e — he'i.
Ha'e rd mboapy drare ha'e kuery nombovai kuaai okuapy.

15 Sete araa py ma ha'e kuery aipoe'i Sansdo ra'yxy pe:

— Ndeayvu na neme pe orevy oporanduague
omombe'u pordve agud re, ndee ha'e nderu ro roapypa
e'y agud. Tyrd pa oremba'e rei-rei reipe'a agud rive
orerenoi uka? Ha'e rami e'y teve? — he'i okuapy.

16 Ha'e ramo Sansdo renonde ta'yxy ojae'o. Ha'e vy
aipoe'i:

— Xemomboriau ete, ndaxerayvui vy. Mba'eta xereta
pygua kuery pe remombe'u ayvu ha'e kuery ombovai
va'erd, tei xevy voi neremombe'u poravei teri.

Ha'e ramo ombovai:

— Nef xeru nef ha'i pe voi namombe'ui. Ha'e gui ndevy
ma nhi'd amombe'u 'rd? — he'i.

17 Ha'e rd henonde ojae'o oikovy sete dra re ngaru
oikoa pukukue re. Ha'e ramo sete araa py mae omombe'u
porave ixupe oporandu riae ramo. Ha'e ramo kunha va'e
ju omombe'u guetd pygua kuery pe.
18Ha'e gui sete araa py kuaray oike e'y mbove maha'eva'e
tetd pygua avakue aipoe'i Sansdo pe:

— Mba'e nunga tu oiko ei gui he'éve va'e, ha'e guary gui
imbaraeteve va'e? — he'i.

Ha'e ra ha'e kuery pe Sansdo aipoe'i:

— Xerymba vaka kunha py yvy napeikarai va'e rire

napembovai kuaai 'rdgue aporanduague.

19 Ha'e ramo hexe SENHOR Nhe'é onhemonde ramo
Asquelom pygua kuery ikuaia py oo vy ha'e va'e regua

ojuka trinta avakue. Ha'e rami vy ha'e kuery ao ngaru oia
py oiporu va'e oipe'apa vy ome'é oporanduague ombovai
va'ekue pe. Va'eri ivai raxa reve oo ju nguu ro katy.

20 Ha'e gui Sansdo irli ae pe ju ome'éa kunha va'e
ta'yxyra.

15

Filisteu kuery mba'ety rupi Sansdo oapypaague

1 Kueve ma rire trigo omono'da ara py Sansdo pe-
tei kavara'i ogueraa reve vy oo guembirekoa py, “Avaé
'rd xerembireko oia py” he'i vy. Ha'e rami tei hatyu
nomovaéi.
2Ha'e vy aipoe'i ixupe:

— Xee aexa'd ndereayvuveia rami. Ha'e rami vy neiri
pe ju ame'é. Ha'e rami avi ikypy'y kyrive va'e ixugui
iporave va'e'y ri ty'y? Ha'e rami ra eraa hekovia.

3 Sansdo ombovai:

— Ay ma xee ha'evea rami 'rd ambopaga filisteu kuery

— he'i.
4Ha'e rami vy 0o vy ojopy trezentos aguara'i, ha'e mokd-
mokofi ruguai re ojokua hendy va'era.
5 Hendy va'erd omoendypa vy opoipa filisteu kuery
mba'ety rupi. Ha'e rami vy omoendy mba'emo aju jokuaa
ikuai va'e, nomono'6i teri va'ekue guive, ha'e gui uvaty
ha'e oliveira-ty ha'e javi rupi.

¢ Filisteu kuery oporandu okuapy:

— Mava'e tu ha'e nunga ojapo?

14:18 “Xerymba vaka kunha” he'ia ma gua'yxy re ae ijayvu vy, “Xera'yxy
pe napeporandui va'e rire napembovai kuaai 'rigue” he'i agua.

Ombovaia:

— Timna pygua rajy me Sansdo ojapo, mba'eta ixugui
ta'yxy oipe'a vy iri pe ju ome'€ rire — 'ea. Ha'e ramo
filisteu kuery oje'oi vy oapy kunha va'e tuu reve.

7 Sansdo aipoe'i ha'e kuery pe:

— Evoko rami pejapo rire ndapytu'ui 'rd aipotaa rami
ajepy e'ya ja — he'i.

8 Ha'e rami vy oguero'a vy ojuka reta. Ha'e vy oo ju, Eta
py itaovape guy oi va'e py opyta.

Judd regua avakue Sansdo ojokua reve ogueraa ague

9 Ha'e ramo filisteu kuery oje'oi vy Juda rovai opu'a
okuapy. Ha'e rami vy Lef tetd katy'i rupi ikuai.
10Ha'e kuery pe Juda regua avakue oporandu:

— Mba'e re tu peju ore kuery rovai?

Ha'e kuery ombovai:

— Sansdo re roju rojokua heravy agua, hexe rojapo agua
ore kuery re ojapoague rami avi — he'i okuapy.
11 Ha'e ramo trés mil avakue Judd regua oje'oi Etd py
itaovape guy oi va'e py. Ha'e vy aipoe'i okuapy Sansido
pe:

— Ndereikuaai teve filisteu kuery nhandere ipo'akaa?
Mba'e re tu ha'vy ha'e rami ete rejapo nhande kuery re?

Ombovai:

— Xere ha'e kuery ojapoague rami ae avi xee ajapo
karamboae ha'e kuery re — he'i.

12Ha'e kuery aipoe'i:

— Ore roju rojokua heravy agu3, filisteu kuery po py
romboaxa agud.

Sansdo aipoe'i ha'e kuery pe:

— Peura ha'vy peé ae xejuka e'y agua.

13 Ha'e kuery ombovai:

— Any ri, rojokua heravy agui rive roju ha'e kuery po
py romboaxa agud. Mba'eve py rei ndorojukai 'rd — he'i.

Ha'e rami vy mokoi ix3 pyau py ojokua vy oguenoé heravy
itaovape guy py oia gui.

Mburika rai'y kdague py Sansdo mil avakue ojukaague

14 Lef tetd py ha'e kuery oguerovaé ramo filisteu kuery
ovy'a reve oémba jogueruvy ovaexi agud. Ha'e rami tel
Sansdo re SENHOR Nhe'é onhemonde ramo ix3 ijyva rupi
ojokuaague omondo nhimbo kaigue'i rami rive. Ha'e rami
vy ojokuaague ojerapa ipo gui.
15 Petei mburika'i rai'y kdgue pyau teri va'e ha'e katy'i itui
va'e ojou vy ha'e va'e py ojuka mil avakue.
16Ha'e vy aipoe'i:
— Petei mburika'i rai'y kague py ajapo opa rupi ono'da

agua rami,
petei mburika'i rai'y kdgue py rive ajuka mil avakue
— he'i.

17Ha'e rami ijayvupa ma vy omombo hai'y kigue opo gui.
Ha'e va'e henda ma omboery Ramate-Lef.*

18]jy'uvei vaipa vy ojapukai SENHOR pe. Ha'e vy aipoe'i:

— Xee nerembiguai pe heta reraa jepe uka kuri. Ha'e
gui xee amano 'ra teve xey'uvei gui? Af vai 'rd teve ha'e
va'e kuery opire omboi uka e'y va'e po py? — he'i.
19Ha'e ramo itakua Lef py oi va'e SENHOR oipe'a vy ojapo
yy OXyry ouvy agud rami. Sansdo oy'u ma vy imbaraete
ha'e oiko porad ju. Ha'e va'e rire ha'e va'e henda omboerya
En-Hacoré ay peve.t

20 Sansdo ma vinte ma'ety re opena Israel kuery re,
filisteu kuery ipo'aka jave ae.

16

Gaza py Sansdo ooague

* , “ 5 hatto La = 5
15:17 Tery Ramate-Lei ma “Yvy'a hai'y kdgue ofa” 'ea. T 15110 Tery
En-Hacoré ma “Ojapukai va'e pegua yvu” 'ea.

1 Ha'e gui Gaza tetd py ju Sansdo oo. Ha'e py ma petei
kunha itavy rei va'e oexa vy hexeve jogueroke rive.
2 Gaza pygua kuery joupe-upe

— Sansdo ovaé ra'e apy — he'i okuapy.

Ha'e ramo ojoko mbeguepa, pytli mbukukue re oard
okuapy tetd kora roké py onhemia py. Pytd mbukukue
re okyriri okuapy, mba'eta aipoe'i:

— Nhard tema ko'é peve. Ha'e rami vy jajuka 'rd — he'i
Vy.

3Ha'e rd Sansdo ma pytit mbyte peve'i nhogueronheno
joguerupy. Ha'e gui ovy vy ojopy tetd kora roké jovaive
regua. ljokoa reve oipe'a vy omoi oaxi'y ary, ha'e vy yvy'a
katy ogueraa, yvyty apyte ary Hebrom renonde katy peve.

Dalila Sansdo ojopy uka nhemiague

4Ha'e va'e rire Sansdo inhaka vai petei kunha Soreque
yvyugua py oiko va'e Dalila hery va'e re.

5 Ha'e ramo kunha va'e oia py filisteu regua yvatekueve
oje'oi vy aipoe'i ixupe:

— Ndeayvu na ixupe ndevy omombe'u pordve agui
mba'e nunga rupi pa imbaraete oikovya, ha'e mba'e
nunga py pa rojokua vy rojopy ete agud. Ha'e ramo ore
kuery petei-tei ndevy rome'é 'rd mil e cem hata'i va'e
prata guigua — he'i okuapy.

®Ha'e rami ra Dalila aipoe'i Sansdo pe:

— Ajerure ndevy remombe'u agud xevy mba'e nunga
rupi tu nembaraetea, ha'e mba'e nunga py ndejokua vy
'rd tu ndere ipo'akaa.

7 Sansdo ombovai:

— Sete vaka pi pyau, ipiru e'y teri va'e py ri xejokuaa
ramo xekangy 'rd. Ha'e rami vy avakue mboae rami rive
'rd aiko — he'i.

8 Ha'e ramo Dalila pe filisteu regua yvatekueve ogueru
sete vaka pi pyau, ipiru e'y teri va'e. Ha'e ra ha'e va'e py
kunha va'e ojokua,

% ha'e ra avakue ma opy ja'o mboae py onhomi okuapy.
Ha'e rami vy kunha va'e aipoe'i Sansao pe:

— Sansdo, filisteu kuery ou ma ra'e ndere! — he'i
ramove omondopa vaka pi, mandyju okai va'ekue omon-
doa rami. Ha'e rami py ndoikuaai okuapy mba'e nunga
rupi pa imbaraetea.

10Ha'e gui Dalila aipoe'i Sanséo pe:

— Ma'é, ndee ma xejojai rei ha'e ndeapu xevy. Ma'é, ay
ma emombe'u pord xevy: Mba'e nunga py pa ndejokuaa
ramo 'rd tu ha'eve?

11 Ombovai:

— Ixd pyau mba'eve py oiporu pyre €'y teri va'e py ri
xejokuaa pord ramo xekangy vy amboae avakue rami rive
'rd aiko — he'i.

12 Ha'e ramo Dalila ma opy ja'o mboae py avakue
onhomi ma vy ixad pyau ogueru, ha'e ojokua. Ha'e vy

— Sansdo, filisteu kuery ou ma ra'e ndere! — he'i tei
ojyva kuaa omondopa vyvoi petei nhimbo omondoa rami.

13 Ha'e gui Dalila aipoe'i Sansdo pe:

— AY peve xejojai anho rei ha'e ndeapu xevy. Ha'e rd ay
ma emombe'u pord xevy: Mba'e nunga py pa ndejokuaa
ramo 'rd tu ha'eve?

Ombovai:

— Ajukue popéa py xe'a sete henda py ri reipopé, ha'e
yvyra rakua py rembopija atd ramo xekangy vy aiko 'rd
avakue mboae rami rive — he'i.

Ha'e ramo oke oupy jave kunha va'e hi'a sete popéa oi
va'e oipopémba ajukue popéa py,

14 ha'e petei yvyra rakua py ju ombopija atd. Ha'e vy
aipoe'i ixupe:

— Sansdo, filisteu kuery ou ma ra'e ndere! — he'i ramo
okeague gui omyi vy yvyra rakua omboi vy oguenoé o'a
ajukue popéa gui.

15Ha'e gui kunha va'e aipoe'i ixupe:

— Mba'exa tu xevy “Roayvu” 're va'eri nekuraxé py
xere nerenhemoiriixei? Mba'eta mboapykue ma xejojai
rei, neremombe'ui teri guive mba'e nunga rupi pa nem-
baraetea — he'i.

16 X0'é nhavd kunha va'e oporandu tema, omombe'u
ete agud omoangeko rei riae ramo Sansdo onhe'é py
nonhenhandu poravei, omanoxe rive peve.

17Ha'e rami vy kunha va'e pe onhemombe'upa opy'a re oi
va'e ha'e javi. Ha'e vy aipoe'i ixupe:

— Xee ma xeaka rague re kyxe omovaéa va'erd e'y,
mba'eta ha'i rye py teri ai reve nazireu aiko Nhanderuete
omboaxa pyre. Xeakd rague onhopia ri ramo xem-
baraetea ojepe'apa 'rd xegui. Ha'e ramo xekangy vy aiko
'rd avakue mboae rami rive — he'i.

18Qpy'are oi va'e ha'e javi onhemombe'ua Dalila oikuaa
ma vy oenoi uka filisteu regua yvatekueve. Ha'e vy
aipoe'i:

— Peju ke teigue ju, mba'eta aj ma xevy onhemombe'u

ma opy'a re of va'e ha'e javi — he'i. Ha'e ramo oia
py filisteu regua yvatekueve oupa okuapy, perata guive
ogueru.
19 Ha'e ramo Dalila ojapo o'u dry Sansdo oke agud rami.
Ha'e vy petei ava oenoi vy onhopi uka hi'a sete popéa
oi va'ekue ha'e javi. Ha'e rami py ipo'aka nho hexe,
imbaraetea okanhy ete ramo.

20Ha'e gui kunha va'e aipoe'i:
— Sans3o, filisteu kuery ou ra'e ndere!

Ha'e ra okeague gui omyi vy ojeupe ae “Jepiaty rami aé
ju'rd ay, ha'e vy aa jepe 'rd” he'i, mba'eta ndoikuaai teri
ixugui SENHOR opo'akaa oipe'a maa.

21 Ha'e ramo filisteu kuery ojopy vy omombupa hexa,
ha'e Gaza tetd py ogueraa. Mokoi corrente overa va'e
guigua py ojokua. Ha'e rd mba'emo mongu'ia ombojere
herekovy nhui py ombotya py.
22Ha'e rami tei inhaka rague onhopia rire ipukuve ju ma
ovy.

Sansdo omanoague

23Ha'e gui filisteu regua yvatekueve ono'd okuapy nguu
ete Dagom ra'angaa pe mba'emo ome'€ ha'e ovy'a okuapy
agud. Mba'eta

— Nhandevygua nhanderuete ma nhandepo py Sansido
nhanderovaigua omboaxa rire — he'i vy.

24 Ha'e rami heta va'e kuery oexa vy oporaei okuapy
nguu ete ramigua pe, mba'eta aipoe'i:

— Nhandevygua nhanderuete nhandepo py omboaxa
nhanderovaigua nhandeyvy ojapo vai ha'e nhanderegua
ojuka va'ety — he'i okuapy.

25Ha'e gui opy'a py ovy'a okuapy vy aipoe'i:

— Pembou na Sansdo jarovy'a rei agud — he'i. Ha'e
ramo Sansdo nhua gui herua rd oguerovy'a rei okuapy. Oo
ytara mokoi omo'a mbyre pa'li py omopu'da imo'amy.

26 Ha'e gui Sansdo aipoe'i kunumi ipo re ogueno'a va'e
pe:

— Xerereko ke oo yta hi'ai va'e re apoko agua peve, hexe
ajeko agud — he'i.
27Ha'e va'e 0o ma tynyé rei avakue ha'e kunhague. lkuai
avi filisteu regua yvatekueve ha'e javi. Oo ao'ia ary ma
trés mil ju ikuai avakue ha'e kunhague, Sansio re oma'é
okuapy ojojai rei reve.

28 Sansdo ojapukai SENHOR pe. Ha'e vy aipoe'i:

— SENHOR Xeruete, ajerure ndevy xere nema'endu'a
agud, ha'e eme'é ay ete'i ri jepe xembaraete ju agua.
Xeruete, filisteu kuery re ajepy 'rdgue xerexa omom-
buague rekovia — he'i.

29 Ha'e rami vy Sansdo oikuava mokoive oo yta oo mbyte
py hi'aiva'e, ha'e va'e re onhemomburu ete ho'amy, petei
re ma oiporu kuaa regua re, ha'e rd amboae re ma oaxua
re.

30Ha'e vy aipoe'i:

— Tamano filisteu kuery reve — he'i vy onhemomburu
ete reve ojero'a ramo oo ho'apa yvatekueve ha'e hetava'e
kuery ha'e py ikuai va'e ha'e javi ary. Ha'e rami py oiko
vaia dra ma oikove teri reve jojukaague gui ojuka retave.

31Ha'e gui ou tyvy kuery ha'e tuu ro pygua kuery ha'e
javi. Hetekue oupi heravy vy onhono pord Zora ha'e
Estaol mbyte, tuu Manod onhono poraague py ae. Vinte
ma'ety re Sansdo opena va'ekue Israel kuery re.

17

Mica ngoo py ta'angaa oguerekoague

10iko petei ava Efraim regua Mica hery va'e, yvy'a reia
re oiko.
2Ha'e va'e ma aipoe'i oxy pe:

— Ha'e gui mil e cem hatd'i va'e prata guigua ndegui
imondaague va'e, ha'e va'e re ndeayvu vaiague ha'e xevy
remombe'u avi va'ekue, ma'é, ha'e va'e perdta ma xee ae
areko. Xee ae xemonda karamboae ndegui.

Ha'e ramo ixy ombovai:

— Tove SENHOR tanemoingo pora, xepi'al — he'i.

3 Oxy pe mil e cem hata'i va'e prata guigua ome'é€ jevy
ramo ixy aipoe'ive ju:

— Kova'e perata ma xepo gui ae amboaxa SENHOR pe.
Ndee xepi'a, ndee ae 'ra reiporu petei ta'angaara rejapo

uka agud yvyra gui, ha'e gui amboae ju ma prata ryku gui.
AY gui ma ame'émba ju 'rd ndevy — he'i.
4Ha'e rami rad oxy pe perata ome'é ramo duzentos hat3'i
va'e prata guigua ogueraa vy opaga prata re omba'eapo
va'e pe. Ha'e va'e ju petei ta'angaara ojapo yvyra gui, ha'e
amboae ju ma hyku va'e gui ojapo. Ha'e va'e ta'angaa ma
Mica ro py ae opyta.

5 Ha'e rami py ava Mica hery va'e oguereko oo tu-
uete ra'angaa ikuaiaty. Ojapo avi petel manto sacerdote
pegua ha'e ta'angaa opy guard. Petei gua'y omboaxa avi

sacerdote-ra.
©Ha'e jave py ma ndoikoi huvixave Israel kuery re opena

va'erd. Ha'e ramo petei-tei ikuai 'rd ha'e kuery ae oipotaa
rami rive.
Mica ro py levita ovaé jave guare

7Ha'e gui Juda regua Belém tetd py oiko petei kunumi
va'e. Ha'e va'e ma levita oiko va'eri ha'e py oiko.

8 Ha'e gui Juda regua Belém gui ha'e va'e ojepe'a ovy,
mamo ra ojou pora reia py oiko agud. Ha'e rami vy tape
rupi oo vy ovaé Efraim regua yvy'a reia re, Mica ro oia py
ae.

9Ha'e gui Mica oporandu ixupe:

— Magui tu reju?

Ombovai:

— Xee ma levita Judd regua Belém guigua. Ha'e vy
mamo ra ajou poraa py 'rd aiko — he'i.

10Ha'e ramo Mica aipoe'i ixupe:

— Eiko xea py ae. Xerurd rami eiko, xevygua sacerdote-
rd. Ha'e rd ma'etya nhavd ndevy ame'é 'rd dez hatd'i va'e
prata guigua, ndeaord ha'e tembi'u — he'i ra levita va'e
oendu vy ovaé ha'e py.

11 0vy'a reve kunumi va'e oiko ava ro py. Ta'y rami oiko.
12 Ha'e ramo Mica ma levita regua kunumi va'e omoi
ojeupegua sacerdote-ra. Ha'e ramo Mica ro py oiko.

13 Ojeupe ae Mica aipoe'i:
— Ay xee aikuaa SENHOR xemoingo pora 'raa, xevygua
sacerdote-rd levita areko ramo.

18

Dd regua kuery oyvy tuvixave va'erd ojouxe jave guare

1 Ha'e va'e jave ma ndoikoi huvixave Israel kuery re
opena va'erd. Ha'e rami rd DA regua kuery oeka okuapy
oyvyra ikuai agud, mba'eta ha'e va'e dra peve ha'e kuery
ndojopyi teri oyvyra xorte rupi ome'é mbyre Israel regua
ikuaia mbyte.”
2Ha'e rami vy D4 kuery omondouka petei nhirui avakue
ha'e kuery va'e regua ae, Zora ha'e Estaol pygua kuery
ipy'a guaxuvekue, yvy re oma'é mbegue ha'e oikuaa pota
agud. Ha'e vy ha'e kuery pe

— Tapeo, peikuaa pota yvy re — he'i. Ha'e ramo oje'oi
vy Efraim regua yvy'a reia re ovaé Mica ro py. Ha'e vy oke
okuapy ha'e py.

3 Mica ro py ha'e kuery ikuai jave oendu kuaa kunumi
va'e levita regua ayvu. Ha'e vy oia py onhemboja vy
aipoe'i ixupe:

— Mava'e tundereru apy? Mba'e tu rejapo reikovy apy?
Ha'e mba'e tu apy rereko?

4 Ombovai:

— Po rami Mica ojapo xevy. Perata re ixupe amba'eapo
vy aiko ixupegua sacerdote — he'i.

5Ha'e ramo aipoe'i okuapy ixupe:

— Eporandu ha'vy Nhanderuete pe, roikuaa agua tape
rupi rooa rupi ipora va'e rojou 'ra paa.

6 Sacerdote ombovai:

— Tapeo pord ke. Tape rupi peguataa rupi SENHOR
oma'é 'rd — he'i.

*
18:1 Josué 19.41-48

7 Ha'e ramo petel nhirui avakue oje'oi vy Lafs tetd py
ju ovaé. Ha'e py ma oexa ra ha'e pygua kuery ikuai pora.
Sidom pygua kuery reko rami ikuai mby'a pora ha'e joe
ojeroviaa rupi. Peteive jipoi huvixa mba'emo py omoingo
axy va'erd. Sidom tetd gui mombyry ikuai, amboae kuery
re nonhemoirii guive.

8 Ha'e ramo ojevypa ju guyvy kuery Zord ha'e Estaol py
ikuaia py. Ha'e ra ha'e kuery pe oporandu vy

— Mba'e pa pemombe'u orevy? — he'i ramo

9 ombovai:

— Pepu'a ke, jaje'oi ha'e kuery rovai. Mba'eta yvy re

roikuaa potaa rupi roexa ra ipord. Pei rive ta tema ri
ty'y upe py? Pemboare eme ta'vy peje'oi vy ha'e va'e yvy
pejopy agua.
10 Mba'eta ha'e py pevaé vy pejou 'rd joe ojeroviaa rupi
rive ikuai va'e, {jyvy ma tuvixa guive. Nhanderuete
omboaxa ma pendepo py. Ha'e va'e yvy ma mba'eve oata
e'ya ha'e py ikuai va'e kuery pe — he'i.

11 Ha'e rami rd D3 regua kuery ma Zora ha'e Estaol

gui oje'oi, seiscentos avakue tembiporu joe opu'da pygua
revegua meme.

12 Ha'e kuery oje'oi vy Judd regua Quiriate-Jearim py
ranhe ikuai. Ha'e nunga rupi ha'e va'e henda pe “Maané-
Da” he'i okuapy ay peve. Quiriate-Jearim rovai katy of.
13Ha'e va'e gui oje'oi ju Efraim regua yvy'a reia katy. Ha'e
vy Mica ro py ju ovaé okuapy.

Mica pegua ta'angaa oipe'a vy Lais tetd re ipo'aka
okuapyague
14 petei nhirui avakue Lafs yvy re oikuaa pota agud
oje'oi va'ekue aipoe'i guyvy kuery pe:
— Peikuaa pa ha'e va'e oo py oia petei manto sacerdote
pegua, ha'e ta'angaa oo pygua, ta'angaa yvyra guigua ha'e

amboae ma mba'emo ryku guigua oia? Penhembopy'a ke
ha'vy mba'emo pejapo agud re — he'i.

15Ha'e ramo ha'e py ovaé okuapy kunumi levita regua ro
py, Mica ro py ae. Ha'e vy oxarura okuapy ixupe.

16 Seiscentos avakue DA regua tembiporu joe opu'da pygua
oguereko va'e ma okeé rupi opyta okuapy oikeaty py.

17 Ha'e rd petei nhirui avakue yvy re oikuaa pota agua
oje'oi va'ekue oike vy ojopy ta'angaa yvyra guigua,
manto sacerdote pegua, ta'angaa oo py ikuai va'ekue ha'e
ta'angaa mba'emo ryku gui ojapo pyre guive. Ha'e rd
sacerdote ma opyta ho'amy oké py, seiscentos avakue
tembiporu joe opu'da pygua revegua kuery ikuaia py.

18 Mica ro py ha'e kuery oike vy ta'angaa yvyra guigua
oipe'a heravy, manto sacerdote pegua, ta'angaa oo py
ikuai va'e ha'e ta'angaa mba'emo ryku guigua. Ha'e ramo
sacerdote aipoe'i ha'e kuery pe:

— Mba'e tu pejapo?

19Ha'e kuery ombovai:

— Ekyriri ke, emoi ndepo ndejuru py, ha'e eju ore-
rupive. Orevy ju 'rd reiko oreru rami ha'e sacerdote-ra.
Mba'eta ndevy pe ha'eveve pa petei'i ava ro py sacerdote
reikoa, tyrd pa Israel re petei regua ha'e javi pe sacerdote
reiko agud? — he'ird
20sacerdote oendu vy ovy'a opy'a py. Ha'e rami vy ha'e ae
jumanto sacerdote pegua oipe'a, ta'angaa oo py ikuai va'e
ha'e ta'angaa yvyra guigua oipe'a avi vy oguenoé heravy
ha'e kuery mbyte rupi.

21Ha'e kuery ojevy agud katy ju oo ta vy guenonde omoi
gua'y kue'iry, guymba kuery ha'e omba'e rei-rei ha'e javi.
Ha'e rami vy oje'oi.

22 Mica ro gui mombyry'i ma D3 kuery oje'oi jave avakue
Mica ro katy'igua kuery nhomboaty vy oupity okuapy.

23Ha'e vy hakykue katy gui ojapukai oje'oivy. Ha'erd ha'e
kuery ojere vy aipoe'i Mica pe:

— Mba'e tu oiko upe va'e kuery remboaty agua?

24 Ombovai:

— Tuuete ra'angaard ajapo va'ekue peipe'apa ra'e,
xevygua sacerdote guive. Ha'e gui peo ju kuri. Mba'e tu
oiko xevy guara peja va'ekue? Ha'e gui mba'e re tu xevy
peporandu vy “Mba'e tu oiko?” peje? — he'i.

25Ha'e ramo D3 kuery aipoe'i ixupe:

— Ndeayvuve eme orevy, xapy'a rei avakue ipy'a
guaxukueve ndere opu'd ra pekanhymba e'y agud, ndero
pygua kuery reve — he'i okuapy.

26 Ha'e rami vy D3 kuery oje'oive tema. Ha'e rd Mica ma
ixugui ha'e kuery ipo'akavea oikuaa vy ojevy ju ngoo katy.

27 Ha'e kuery ogueraa ta'angaara Mica ojapo va'ekue
ha'e sacerdote oguereko va'ekue. Ha'e gui Lafs tetd py ju
ovaé, petei regua ikuai pord ha'e joe ojeroviaa rupi rive
ikuaia py. Ha'e vy ojukapa kyxe py, ha'e oapypa teta.

28 Nomoingovei avave rei, mba'eta Sidom tetd gui mom-
byry, avave rei re na'irfii guive. Ha'e va'e tetd ma Bete-
Reobe katy'i of yvyugua oi va'e py. Ha'e gui ha'e kuery ae
ju tetd omoatyrd ju vy ha'e py ikuai.

29 Tetd omboery guamoi D3 Israel ra'y oiko va'ekue rery
py. Ha'e ra tetd rery ypyague ma Lafs.

30D3 kuery ojeupe ae ogueraa ta'angaa yvyra guigua. Ha'e
gui DA regua kuery pe ju Gérson ra'y Jonatas, Manassés
ramymino va'e of sacerdote, ha'e va'e rire ta'y kuery pe
ju, ha'e kuery escravo-ra ogueraapaa dra peve.

31Ha'e rami py Mica ta'angaa ojapo va'ekue ma ojeupe ae

ju ha'e kuery oguereko, Silé py Nhanderuete pegua oo of
teria ja.

19

Levita ha'e ta'yxy jevy rekokue oia

1 Ha'e va'e jave py huvixave ndoikoi Israel kuery re
opena va'erd. Ha'e gui oiko petei levita regua. Ha'e
va'e ma Efraim yvy'a rupi oguata oikovy vy petei gua'yxy
jevyrd ogueraa Juda regua Belém teta pygua.
2 Ha'e ra kunha va'e ma hexe nda'ija'evei vy opoi. Ha'e
rami vy nguu ro katy ju ojevy Juda regua Belém py. Ha'e
py ju oiko irundy jaxy re.

3Ha'e gui ime opu'a vy guembiguai ha'e mokoi mburika
ogueraa hakykue oo vy. Hexeve ijayvu pord'ixe ogueru ju
agud. Ha'e py ovaé ramo kunha va'e omovaé nguu ro py.
Tuu oexa vyve ovy'a reve o€, omovaé pora'i.
4Hatyu kunha va'e ru va'e ma mboapy dra re omombyta
ojea py. Okaru ha'e oy'u okuapy, ha'e gui omenda va'e
kuery oke ha'e py.

5 Irundy araa py ovy voi, opu'd oje'oi agud. Ha'e ramo
kunha va'e ru aipoe'i guajy me pe:

— Penhemombaraete ranhe ke petei mbojape'i re. Ha'e
va'e rire ma peo 'rd — he'i ramo
6 oguapy mokoive, okaru ha'e oy'u nhoguenoiny.

Ha'e gui kunha va'e ru aipoe'i ava pe:

— Ajerure ndevy, kova'e pytil ju peke apy, pendepy'a py
pevy'a agua.
7Ha'e rami tei ava va'e opu'a ju oo agud. Ha'e rd hatyu ma
hexeve ijayvu tema vy ha'e va'e pytii re ju omombyta.

8 Petel nhiruf araa py ovy voi oo agud. Ha'e ra kunha
va'e ru aipoe'i:

— Penhemombaraete ke, pepytave'i ju ka'aru peve —
he'i ramo mokoive okaru nhoguenoiny.

9Ha'e ramo ava va'e opu'a ju 0o agud, ta'yxy jevy ha'e
hembiguai kunumi va'e reve. Ha'e rd ixupe aipoe'i hatyu
kunha va'e ru:

— Ma'é, ka'aru ma, pytii ovaé ju ta ma. Ajerure ndevy
pytil peaxa ju agud apy. Ara oaxa ta ramo peaxa pytii apy,
pendepy'a py pevy'aagud. Ha'e gui ko'é ra mae ma pepu'a
pendero katy peo agua — he'i.

10Ha'e rami tef ava va'e ndoaxaxevei pytii ha'e py. Ha'e
rami vy opu'd vy oo. Ngupive ogueraa va'e ma mokoi
mburika ikupe drygua va'e ha'e ta'yxy jevy. Ha'e guiJebus
tetd katy'i peve ovaé (ha'e va'e ma Jerusalém tet3).

1 Jebus katy'i oje'oi jave ka'aru ete ma ramo kunumi
va'e aipoe'i opato pe:

— Ay ma jaa, nhavaé jebuseu kuery reta py, pytil jaaxa
agud ha'e py.

12Tpat6 ombovai:

— Any, nda'evei tetd jaikuaa e'y va'e py nhavaé agua,
Israel kuery e'y ikuaia py. Jaave 'rd Gibed peve.

13 Jaave 'rd, nhavaé 'rd amboae tekoa py, Gibed py e'y vy
Rama py jake agua — he'i guembiguai pe.

14 Ha'e gui oje'oive. Gibed tetd katy'i ovaé jave kuaray
oike, Benjamim regua yvy py.

15 Ha'e rami vy opia oje'oivy Gibed katy, pytli oaxa agua
ha'e py. Ha'e py ovaé vy oguapy okuapy tetd mbyte py,
mba'eta avave rei nomovaéai ngoo py pytii oaxa agua.

16 Ha'e gui pytli ma jave ou petei tuja'i mba'ety rupi
omba'eapoague gui. Ha'e va'e ma Efraim yvy'a reia pygua
va'eri Gibed py hekoa va'e. Ha'e rd ha'e pygua kuery ae
ma Benjamim regua meme.

17 Tuja'i va'e oma'é vy tetd mbyte py oexa oguata va'e.
Ha'e vy oporandu ha'e kuery pe:
— Mard katy peo, ha'e magui tu peju?

18 Ombovai:

— Judd regua Belém gui roguata roje'oivy, mombyry
Efraim yvy'd reia katy roo. Xee ma ha'e pygua ae. Aa
karamboae Judd regua Belém py. Ha'e gui aj ma aguata

avy SENHOR pegua 0o oia katy. Tel avave rei naxemovaéai

ngoo py,

19 roguereko tei ae ma mba'emo pirukue ha'e mba'emo

rogue orerymba mburika peguard. Mbojape ha'e vinho

voi roguereko xevy, kunha ha'e kunumi va'e nerembiguai

reve ou va'ekue pe. Mba'eve rei ndoatai orevy — he'i.
20Ha'e ramo tuja'i va'e aipoe'i:

— Tove mby'a pord toi ndere. Xapy'a rei ndevy
mba'emo oata ramo xee ae tajou. Ha'e rami avi nda'evei
tetd mbyte py peaxa agud pytii — he'i.

21 Ha'e rami vy ngoo py ae omovaé vy mba'emo rogue
ome'é mburika kuery pe. Ha'e kuery py ojoipa ma rire
okaru ha'e oy'u okuapy.

22 Ha'e kuery ovy'a okuapy jave ha'e va'e tetd pygua
avakue nhe'é vai ra'y kuery oupa vy ombojere okuapy oo.
Ombota-mbota okuapy oké re. Ha'e vy hoo va'e tuja'i va'e
pe ijayvu vy

— Emoé apy oka py ava ndero py removaé va'ekue
rojavyky rei agud — he'i.

23Ha'e ra hoo va'e ma ha'e kuerya py oé vy aipoe'i ha'e
kuery pe:

— Any xeryvy kuery, pejapo eme ha'e rami ete ha'eve'y

va'e. Xee ae ma xero py ava amovaé rire pejapo vai eme.
24 Xee aru 'rd oka py xerajy omenda e'y teri va'e, ha'e ava
va'e ra'yxy jevy. Ha'e va'e kuery ma pemo'yvyi'i 'ra, ha'e
kuery re 'rd pejapo pejapoxea rami. Ha'e rd ava va'e re ma
pejapo vai eme ha'e rami ete — he'i.
25 Ha'e pygua avakue noendu potaxei ramo levita ra'yxy
jevy ojopy vy ogueraa oka py, omboaxa ha'e kuery pe.
Ha'e ramo ha'e kuery ju ojopy vy ojavyky reia rupi
oguenonheno okuapy pytli mbukukue re, ko'é peve. Ha'e
gui ko'émba ma ramo oejapa rive oje'oivy.

26 K0'é rai'i ma ramo kunha va'e ou vy ho'a oo ome oia
roké py. Ha'e py ma iko'émba ete'i oupy.

27Ko'égue ime opu'a vy oipe'a oké. Ha'e rami vy oove
agud 0é vy oexa ra kunha gua 'yxy jevy oké rupi itui ra'e,
opyro ovyaty ary opo omoi reve.

28 Ha'e vy aipoe'i ixupe:

— Epu'd ke, ha'e gui jaa — he'i tef nombovai. Ha'e ramo
avava'e oupi inony mburika'i ary, ojepe'a, 0o ju ngoo katy.

29 Ngoo py ovaé ma vy gua'yxy omboguejy jevy retekue.
Ha'e vy kyxe ogueru vy omboa'ypa, ikdgue reve, doze
henda py. Ha'e va'e ma ogueraa uka Israel kuery ikuaia
ha'e javi rupi.

30 Petei-tel oexa va'e aipoe'i okuapy joupe-upe:

— Kova'e nunga ojapoa va'e'y teri, nei oexaa va'e'y teri,
Egito yvy gui Israel kuery oua dra guive ay peve. Peikuaa
pota ha'e nunga re, penhembopy'a ha'e pejogueroayvu —
he'i okuapy.

20

Levita ra'yxy jevy ojavyky reia ague re Israel kuery nhom-

bopagaague

1Ha'e gui Israel kuery ha'e javi ma Mispa py oje'oi vy
nhomboatypa okuapy SENHOR renonde. Petei'i rami ou
D3 guive Berseba peve ikuai va'e, Gileade yvy gui guive.
2 Ha'e kuery va'e regua yvatekueve ha'e javi ha'e Israel
kuery petei-tei regua oupa okuapy Nhanderuete pegua
onhemboaty okuapya py. Quatrocentos mil avakue ikuai
opu'd okuapy va'e, kyxe revegua meme.
3 Benjamim kuery voi oendu okuapy Israel kuery Mispa
katy oje'oia omombe'ua ra.

Ha'e gui ava pe Israel kuery oporandu okuapy:

— Emombe'upa orevy mard rami vy pa ha'e nunga
oikoague.

4 Ha'e ramo ava levita kunha omano va'ekue megue
ombovai vy aipoe'i:

— Xera'yxy jevy reve rovaé Benjamim regua kuery reta
Gibead py, pytl roaxa agua.
5 Ha'e ramo Gibed pygua kuery xere opu'd vy pydvy
ombojere 0o xee aia va'e. Xejukaxe, ha'e gui xera'yxy jevy
voi ojavyky rei okuapy. Ha'e ramo omano.
© Ha'e ramo xera'yxy jevy retekue araa. Amboa'ypa vy
araa uka Israel kuery yvy ha'e javi rupi, nhande Israel
kuery moximbaara ojapo rire.
7Ma'é, peé kuery ma Israel kuery regua meme pendekuai.
Peikuaa pota pora ke! Pejogueroayvu ha'e penhomongeta
ha'e nunga re — he'i.

8 Ha'e rami ra heta va'e kuery ha'e javi ma petei'i rami
opu'dmba okuapy vy aipoe'i:

— Nhande kuery va'e regua peteive ndojevyi 'rd ngoo
katy, peteive ndajaai 'rd nhandero katy.
9 Ha'e rami vy po rami 'rd jajapo Gibed pygua kuery re:
Jaje'oi 'rd ha'e kuery rovai nhapu'd agua xorte jaexaa
rami.
10Ha'e rami vy Israel kuery regua cem avakue ikuai va'e-

va'e gui ma dez kuerei 'rd nhamondouka, mil ikuai va'e-
va'e gui cem kuerei 'r3, ha'e dez mil ikuai va'e-va'e gui ma
mil kuerei 'rd nhamondouka tembi'u ojou agud nhande
kuery pe. Ha'e rd nhande kuery ma Benjamim regua Gibea
py jaa vy ha'e kuery re jajapo 'ra Israel kuery mbyte ojapo
vaiague rami — he'i.
11 Ha'e rami vy Israel regua avakue ha'e javi nhomboaty
okuapy ha'e va'e tetad rovai opu'a vy oo agud. Petei'i rami
onhemoirtimba okuapy.

12 Ha'e gui Israel kuery omondouka avakue Benjamim
regua yvy ha'e javi rupi, aipoe'i agua:

— Mba'e nunga ha'eve'y va'e tu penembyte ojapoa?

13 Ay orepo py pemboaxa na Gibed pygua avakue nhe'é
vai ra'y kuery rojukapa agud, ha'e rami vy Israel kuerya
gui roipe'a agud ha'e rami ete nda'evei va'e — he'i. Ha'e
rd Benjamim kuery ma noendu potai guyvy Israel kuery
ayvu.

14 Ha'e rami 'rdgue py Benjamim kuery ma Gibed katy'i
tetd ikuai va'e gui oupa vy ono'dmba okuapy, oje'oi agua
Israel kuery re opu'a agua.

15 Ha'e va'e dra ma oipapaa Benjamim kuery tetd ikuai
va'e gui ou va'ekue. Oikuaa rd vinte e seis mil avakue
ikuai kyxe revegua, Gibed pygua kuery reve'y vy. Ha'e
va'e kuery ma oipapaa ra seiscentos avakue ikuai oiporavo
pyre meme.

16 Ha'e va'e kuery ha'e javi regua ma setecentos avakue
ikuai oiporavo pyre ijaxu va'e meme. Ha'e va'e kuery ma
ita momboa py petei 'ague'i re omombo vy voi ndojavyi
'ra.
17Ha'e ra Israel regua avakue ma oipapaa ra quatrocentos
mil avakue ikuai kyxe revegua, joe opu'da rupi ikuai va'ety
meme, Benjamim regua e'y.
18 Ha'e gui Israel regua kuery opu'a vy Betel py oo. Ha'e
py ma Nhanderuete pe oporandu vy aipoe'i:

— Ore kuery va'e regua mava'e ranhe 'ra tu oo Ben-
jamim kuery rovai opu'd agua?

SENHOR ombovai:

— Judd kuery ranhe 'rd oo — he'i.

19Ha'e gui ko'é aje'ive reve Israel kuery opu'a vy oje'oi.
Ono'6 okuapy Gibed rovai opu'a agua.
20 Israel regua avakue ae oje'oi Benjamim kuery rovai
opu'd agud. Gibea katy'i ikuai joe opu'd agua rami.
21 Ha'e ramo Gibed gui Benjamim kuery oé oje'oivy vy
ha'e va'e dra oitypa Israel regua yvy rupi, vinte e dois mil
avakue.

22 Ha'e gui avakue Israel kuery regua peteigue ju ipy'a
guaxu vy oiko katu okuapy joe opu'd agud, jypya dra
opu'aague py ae ju.

Z3Ha'e va'e'y mbove ma Israel kuery oje'oi ranhe vy ojae'o

okuapy SENHOR renonde. Ka'aru peve oporandu okuapy
SENHOR pe,

— Roje'oi ju 'rd pa oreryvy kuery Benjamim regua rovai
ropu'd agua? — he'i vy.

SENHOR ombovai:

— Tapeo ha'e kuery re pepu'd agud — he'i.

24 Ha'e gui ma ko'€ jevy Israel kuery ovaé ma okuapy
Benjamim kuery rovai opu'ad agua.

25 Ha'e va'e ara voi Benjamim kuery Gibed tetd gui oé
oje'oivy ha'e kuery ovaexi agud. Ha'e vy dezoito mil
avakue ju oity yvy rupi, kyxe revegua meme.

26 Ha'e rami rd Israel kuery ha'e javi oje'oi vy Betel py
ovaé. Ha'e vy ojae'o ete okuapy, ha'e py SENHOR renonde
ikuaia py. Ha'e va'e dra okaru e'y re ikuai ka'aru peve.
SENHOR renonde ome'é avi okuapy mba'emo oapy reve
ha'e petei rami ikuaia regua.

27 Ha'e rami vy Israel kuery oporandu ju okuapy SENHOR
pe. (Mba'eta ha'e va'e jave ma ha'e py ae oi Nhanderuete
guexeve guard ojapo va'ekue ryru.

28 Ha'e va'e oia rupi Eleazar ra'y Finéias, Ardo ramymino
va'e omba'eapo oikovy ha'e jave py.) Ha'e gui aipoe'i
okuapy:

— Roo jevy 'rd pa oreryvy kuery Benjamim regua rovai
ropu'd agua, tyrd pa ndoroovei ma 'ra?

SENHOR ombovai:

— Tapeo, mba'eta ko'é ramo xee amboaxa 'ra pendepo
py — he'i.

29 Ha'e ramo Israel kuery ma Gibed yvyry rupi omoi
xondaro kuery onhemi agua.

30 Ha'e gui mboapy araa py ma Benjamim kuery rovai
Israel kuery opu'ad agud oje'oi vy jypy guare rami ae oiko
katu okuapy Gibed rovai opu'a agua.

31 Ha'e ramo ha'e kuery ovaexi agud Benjamim kuery oé
jogueruvy vy tetd gui mombyry ojereru uka vy omboypy
ju ojuka agud ha'e kuery regua. Jypy guare rami ojuka
trinta avakue Israel regua tape rupi. Ha'e va'e regua petei
ma Betel katy 00, ha'e rd amboae ma Gibea nhuiindy katy
oova'e.

32Ha'e rami vy Benjamim kuery aipoe'i:

— Kue'i guare rami ae ju ho'apa ta ma nhanerenonde —
he'i okuapy.

Ha'e rd Israel kuery ma aipoe'i:

— Nhanhamba, ha'e kuery nhanderakykue tape rupi
oopa agua tetd gui mombyry peve — he'i.

33 Ha'e rami vy Israel regua avakue ikuaiague gui
opu'dmba jogueruvy, joe opu'd agud rami ikuai Baal-
Tamar py. Israel regua onhemia py ikuai va'ekue voi
oémba jogueruvy Geba katy'i ikuaiague gui.

34Ha'e rami vy dez mil avakue Israel kuery regua oiporavo
pyre ou okuapy Gibea re opu'd agud. Opu'da ma nda'evei
ete va'e, ha'e rd amboae kuery ma noexa'ai okuapy okan-
hymba taa.

35 Ha'e ramo Israel kuery renonde SENHOR omoi vai
Benjamim kuery. Ha'e ramo ha'e va'e ara Israel kuery
ojuka Benjamim regua vinte e cinco mil e cem avakue,
kyxe revegua meme.

36 Ha'e ramo mae Benjamim kuery oexa ombojexavai maa.
Mba'eta avakue Israel regua ojepe'apa ranhe Benjamim
regua kuery renonde gui, Gibed rovai opu'a va'era kuery
onhomi va'ekue re ojerovia vy.

37 Ha'e gui onhemi okuapy va'ekue oémba pojava vy
oikepa Gibed tetd py. Ha'e vy oitypa ha'e javi kyxe py

ojuka vy.
38 Avakue Israel regua ma jogueroayvu ae ma onhemi va'e
kuery reve, tetd gui petei arai tuvixa va'e rami hataxi
omopu'a agua re.
39 Ha'e nunga Israel regua kuery oexa vy ojevy ju opu'a
agud katy. Ha'e kuery re ae Benjamim regua kuery
omboypy ojapo vai agud, trinta avakue Israel regua ojuka
vy

— Kuee nhapu'dague rami ae ri ha'e kuery ho'apa ma
'rd nhanerenonde — he'i okuapy tei.
40Ha'e rami tef tetd gui hataxi opu'd ma ovy arai rami, oo
yta hi'ai va'e rami ae. Ha'e ramo Benjamim regua kuery
guakykue katy oma'é vy oexa ra tetd ha'e javi rupi tata
rendy vuku ojeupi ma ovy ra'e yvate.
41 [srael regua avakue ojerepa rd Benjamim regua kuery

oexa vy onhemondyipa okuapy, imombaard ou ta maa
oexa vy.

42Ha'e rami vy Israel regua avakue renonde gui ojevypa,
tekoa e'ya katy tape oo va'e rupi onhambaxe va'eri opu'a
va'e kuery omofi vai. Ha'e ra tetd gui ou va'e kuery ju
ojukapa ha'e kuery mbyte.

43 Ha'e rami vy ojokopa rei Benjamim regua kuery.
Hakykue monha vy mamo ra opytu'ua py oupity, Gibea
katy'i, kuaray oua katy.

44Ha'e rami py Benjamim regua ho'a dezoito mil avakue,
ipy'a guaxuve va'e meme.

45Ha'e gui ojevypa vy tekoa e'ya katy ju onhamba, Rimom
py itaova oi va'e katy. Tape rupi hembyrekue onha va'e
regua ma cinco mil avakue ju ojukave. Ha'e gui hupive rei
omonhave Gidom peve. Ha'e py ju ojukave dois mil avakue
ha'e kuery regua.

46 Ha'e va'e ara Benjamim regua omano va'e ha'e javi vy
ma vinte e cinco mil avakue kyxe revegua, ipy'a guaxuve

va'e meme.
47Ha'e rami tei seiscentos avakue ojere vy ojava tekoa

e'ya katy, Rimom py itaova oi va'e py. Ha'e py ma irundy
jaxy re ikuai.

48 Ha'e gui ma Israel regua avakue ojevy ju Benjamim
kuery rekoa katy. Ha'e vy ojukapa kyxe py tetd py
hembyre va'ekue ha'e javi, avakue ha'e mymba kuery,
ojou va'e rei. Tetd ojou va'e rei oapypa tata py.

21

Benjamim regua avakue ra'yxyrd ojouague

1 Ha'e gui Israel regua avakue Mispa py teri ikuaia py
oura okuapy reve

— Nhande kuery regua peteive nomomendai 'ra guajy
Benjamim regua ra'yxyra — he'i ma voi va'ekue.

2 Ha'e rami tei Betel py ha'e kuery oo vy ka'aru peve
ikuai Nhanderuete renonde ha'e py. Ojapukai ha'e ojae'o
okuapy hexay ete reve.

3Ha'e vy aipoe'i:

— Ah! SENHOR Israel kuery ruete, mba'e re tu ha'e rami
ete oiko Israel re, mba'eta ay oata ma petei regua — he'i
okuapy.”

4Ha'e gui ko'€ jevy, ko'émba ramove ha'e kuery opu'a
vy petei altar ojapo ha'e py. Hi'ary ome'é okuapy
mba'emo oapy reve, petei rami ikuaia regua guive ome'é.

5Ha'e gui Israel kuery joupe-upe oporandu vy

— Mava'e tu Israel regua ndooi va'ekue SENHOR pegua
nhemboaty oikoa py? — he'i.

Mba'eta Mispa py SENHOR renonde oura ae ma voi on-
hemboaty agui ndoui va'e ojukaa agua re.

21:3 “Petel regua oata” he'i okuapy, mba'eta Benjamim regua avakue
ojukapa rai'i ma rire (versiculo 6).

¢ Israel kuery omboaxy okuapy guyvy Benjamim regua
kuery,

— Kova'e dra opa rai'i ete petei regua Israel gui.

7 Ha'e gui mard rami vy nda'u jajou 'rd hembyrekue
ra'yxyrd? Mba'eta SENHOR pe jaura ae ma nhanderajy
kuery nhamomenda e'y agud ha'e kuery ra'yxyra — he'i
okuapy.

8 Ha'e rami vy aipoe'i:

— Oiko pa Israel regua SENHOR pegua nhemboaty Mispa
py oiko va'e py ndooi va'ekue? — he'i.

Ha'e rami vy oikuaa pota ra Jabes-Gileade pygua kuery
peteive ndooi ra'e ono'd okuapy vy nhemboaty ojapoa py.
9 Heta va'e kuery oipapaa ra oikuaa Jabes-Gileade pygua
kuery peteive noi ha'e py.

10Ha'e nunga rupi ha'e katy ijaty okuapy va'e omondouka
doze mil avakue ipy'a guaxukueve. Ijayvu imondovy vy
aipoe'i ha'e kuery pe:

— Tapeo pejukapa Jabes-Gileade pygua kuery kyxe py,
kunhague ha'e kyrigue guive.

11 Po rami 'ra pejapo: Avakue ha'e kunhague avakue reve
onheno ma va'ekue ha'e javi 'rd pejuka — he'i.

12 Ha'e rami ra Jabes-Gileade py oo vy quatrocentos
kunhataigue ojou avakue reve onheno e'y teri va'e. Ha'e
va'e kuery Silé py oguerupa heta va'e kuery ikuaia py,
Canaa yvy re.

13 Ha'e gui ono'd okuapy va'e ha'e javi omondouka Ben-
jamim kuery pe imombe'uara, Rimom itaovape guy py
onhemi va'ekue pe. Ha'e rami vy ijayvu jomeme ikuai
pora ju agua re.

14 Ha'e ramo Benjamim regua kuery ojevypa. Ha'e ra
ha'e kuery ra'yxyra ome'éa Jabes-Gileade py kunhataigue
ndojukai va'ekue. Ha'e rami tei oata teri ha'e kuery
ra'yxyra.

15 Ha'e rami py ha'e kuery omboaxy Benjamim kuery,
Israel regua oata agud rami SENHOR ojapo rire.

16 Ha'e gui nhomongeta va'ety kuery aipoe'i ijaty
okuapy va'e pe:

— Mari rami vy nda'u jajouve ju 'rd hembyrekue
ra'yxyrd, Benjamim regua kunhague opa rire?
17Mba'eta nda'evei Benjamim regua rembyrekue ndata'yi
agud, mba'eta nda'evei petei regua ha'e javi oata agua.
18 Ha'e rami avi nhande ma nda'evei ha'e kuery ra'yxyra
nhamomenda agud nhanderajy kuery, mba'eta nhande
Israel kuery jaura vy “Ayvu vaipy toiko Benjamim regua
ra'yxyrd guajy omomenda va'e”, ja'e rire — he'i.

19Ha'e ramo ombovai:

— Ma'etja nhavdé ma oiko 'rd SENHOR pegua nhem-
boaty Silé py. Ha'e nunga oiko 'ra Betel tetd katy'i kuaray
ijjapu'a'ia katy, tape Betel gui Siquém katy yvy'd rupi
oo va'e rupi kuaray oua katy, ha'e Lebona regua kuaray
ipuku-a katy — he'i.

20 Ha'e rami vy Benjamim kuery pe ju ijayvu vy aipoe'i:

— Tapeo, penhemi uvaty ikuai va'e rupi.

21Ha'e py ma pema '€ mbegue peiny, mba'eta Sil6 pygua
rajy kuery oé 'rd jogueruvy oguyryi reve ojeroky vy. Ha'e
ramo ma peé 'rd uvaty py penhemia gui, ha'e ha'e kuery
regua petei-tei pejopy 'rd pendera'yxyra. Ha'e vy tapeo
ju Benjamim yvy re.

22Ha'e gui tuu ha'e ikyvy kuery ou 'rd nhandea py ndojou
pordia rupi ijayvu agud. Ha'e ramo ha'e kuery pe aipo
ja'e 'rd: “Orerayvua rupi ke pemboaxy avi Benjamim
regua avakue, mba'eta Jabes-Gileade teta re ropu'a jave
ta'yxyra ndorojoupai rire. Ha'e rami avi penderajy kuery

napeme'éi va'ekue ha'e kuery pe. Ha'e rami e'y va'e rire
pepaga agud rami peiko 'rigue”, ja'e 'rd — he'i.t

23 Ha'e rami ae Benjamim kuery ikuai. Ha'e rami vy
gua'yxyra petei-tei ogueraa oguyryi reve ojeroky okuapy
va'e kuery gui, mbovy pa ikuaia rami vy ogueraa. Ha'e gui
oje'oi vy oyvy py ju ojevypa. Ojapo ju guetd, ha'e vy ikuai
ha'e py.
24Ha'e gui mae ma Israel kuery voi ojevy ju ha'e gui. Petei-
tef guetara kuerya py ae 0o, gua'y kuerya py ha'e oyvy py
ae.
25 Ha'e va'e jave ma ndoikoi huvixave Israel kuery re

opena va'erd. Ha'e ramo petei-tei ikuai 'rd ha'e kuery ae
oipotaa rami rive.

T 21:22 Ha'e kuery ha'e javi oura va'ekue Benjamim regua avakue ra'yxyra
guajy kuery ome'€ €'y agud (versiculo 1). Ha'e gui apy ojerure
guajy kuery pe Benjamim regua avakue ra'yxyra ojereraa
uka agud, ouraague ombovaipa e'y agua.

